
n the new Europe and its fundamentally changed
security environment, a new Russia and a new
NATO had to become partners. The NATO-
Russia Founding Act reflects this fact. The

document signed in Paris on 27 May at the highest
political level firmly establishes a permanent and close
security partnership between them. It puts to rest
forever the notion that NATO ◆

NATO and Russia: 
A natural partnership

Ulrich Brandenburg
Head of Partnership and Cooperation in NATO’s Political Affairs Division

leyfa Kosovo-Albön-
um á vergangi að
snúa aftur heim í
friði og öryggi.

Samtímis þessu
heldur bandalagið áfram að
vinna ötullega að því að laga NATO að kröfum 21. ald-
arinnar.

immtugasta ár NATO er þegar orðið eitt hið
mikilvægasta í sögu bandalagsins.

Á þessum síðustu mánuðum einum og sér hefur
bandalagið haldið uppi flóknum og kröftugum loft-
hernaði á Balkanskaga með góðum árangri og fer nú
fyrir fjölþjóðlegu framkvæmdaliði í Kosovo (KFOR) á
grundvelli ályktunar Öryggisráðs SÞ nr. 1244. Aðgerð-
ir þessar hafa haft eitt markmið: að hrinda hræðilegri
þjóðernishreinsunarstefnu stjórnvalda í Belgrad og

Á leiðtogafundinum í Washington í apríl á 50 ára afmæli NATO tóku leiðtogar bandalagsins nokkrar
lykilákvarðanir í því skyni að búa NATO betur undir þau viðfangsefni í öryggismálum, sem það kann

að standa andspænis næstu hálfu öld. Sú staðreynd að tekið var á þessum málum á meðan
alvarlegasta hættuástand í Evrópu frá lokum kalda stríðsins stóð sem hæst staðfestir vilja NATO til að
takast á við alvarlega ógnun við stöðugleika í álfunni. Með viðbrögðum sínum við ástandinu í Kosovo

hefur bandalagið gefið skýrt til kynna að það sé tilbúið að verja grundvallargildi
Atlantshafssamfélagsins: frelsi, lýðræði, mannréttindi og stjórn byggða á lögum og rétti.

F

Bill Clinton (til
vinstri) og Javier

Solana (fyrir miðju)
í fararbroddi leið-
toga bandalags-

ríkjanna á leiðtoga-
fundinum í

Washington.

(Belga-mynd.)

Javier Solana,
framkvæmda-
stjóri NATO (til

hægri), ásamt Bill
Clinton, forseta
Bandaríkjanna,
ræðir við frétta-
menn á 50 ára

afmælisfundi NATO
í Washington í apríl

1999.

(Belga-mynd.)

NATO á ögurstund:
Ákvarðanir leiðtogafundarins í Washington og ástandið í Kosovo

Javier Solana
framkvæmdastjóri NATO

Þúsundir flótta-
manna frá Kosovo
streyma inn í
Albaníu við landa-
mærastöðina í
Morina 4. maí
1999 og flytja þær
fréttir að serbneska
lögreglan hafi
skotið á bílalestina
og haft nokkra
karlmenn á brott.

(Reuters-mynd.)

▼

Hvert um sig væru þetta ærin viðfangsefni. Saman
eru þau lýsandi dæmi um hversu viðamikil pólitísk við-
fangsefni bandalagsins eru orðin, nú þegar NATO horf-
ir fram til næstu 50 ára.

Leiðtogafundurinn í Washington í apríl var því
mjög tímabær. Þar gafst leiðtogum bandalagsríkja
tækifæri til að fjalla um Kosovo og aðlögun bandalags-
ins. Í báðum tilvikum studdu leiðtogar okkar heilshug-
ar þá stefnu, sem NATO hefur tekið.

Það er trú mín að tilraunir NATO til að koma á
varanlegum friði í Kosovo hafi verið – og séu enn – rétt
og réttlát viðbrögð við stefnu óverjandi kúgunar og
hrottaskapar nú undir lok 20. aldar. Bandalagið gat ekki
setið hjá og horft upp á stjórnvöld í Júgóslavíu halda
uppi úthugsuðum og hræðilegum aðgerðum gegn
Kosovo-Albönum – þjóðernishreinsunum, fjöldamorð-

um, upprætingu á þjóðernisvitund heillar þjóðar. Ekki
var hægt að láta þessum óhæfuverkum ósvarað fyrst
okkur var kleift að grípa í taumana.

Frá því að hættuástand skapaðist í Kosovo, var
einskis látið ófreistað af alþjóðasamfélaginu og NATO
til að ná fram friðsamlegri lausn. Gripið var til hernað-
araðgerða, þegar allt annað þraut, eftir að stjórnvöld í
Belgrad höfðu hafnað öllum tillögum um pólitíska
lausn. Þá kom að því að bandalagið gripi til hernaðar-
aðgerða – sem beindust eingöngu að því að binda enda
á ofbeldið og snúa við kúgunarstefnu Júgóslavíustjórn-
ar. Þeim var aldrei beint gegn serbnesku þjóðinni.

Nú, þegar hersveitir Serba hafa dregið sig í hlé,
eygja Kosovobúar aftur von. Eining okkar og staðfesta
neyddu Milosevic forseta til að ganga að kröfum al-
þjóðasamfélagsins: að stöðva ofbeldisaðgerðir; að

Martti Ahtisaari,
forseti Finnlands og
sendimaður
Evrópusambandsins
(til vinstri), og
Viktor Tsjernomyrd-
in, sendimaður
Rússa (fyrir miðju),
hitta Slobodan
Milosevic, forseta
Júgóslavíu (til
hægri), í Belgrad
3. júní 1999 til að
fá hann til að sam-
þykkja alþjóðlega
friðaráætlun um
Kosovo.

(AP-mynd.)



draga hersveitir Serba út úr Kosovo; að staðsetja þar
alþjóðlegar öryggissveitir; að hleypa flóttamönnum
aftur til síns heima; og að finna varanlega, pólitíska
lausn á stöðu Kosovo, sem byggð sé á sjálfstjórn innan
Sambandslýðveldisins Júgóslavíu.

Átökunum í Kosovo er nú lokið. Árásum serb-
neskra hersveita og lögreglu gegn óbreyttum Kosovo-
búum hefur verið hætt, að undanskildum fáeinum ein-
angruðum tilvikum. Verið er að skipa liði KFOR. Þegar
það er orðið fullskipað, munu teljast til þess 50.000
manns. KFOR mun tryggja öryggi óbreyttra borgara á
vergangi innan Kosovo, svo og brottfluttra íbúa og
flóttamanna, er þeir snúa heim, auk þeirra alþjóðlegu
hjálparstofnana, sem sinna þeim. Liðið mun einnig
tryggja réttindi allra íbúa Kosovo, af hvaða þjóðerni
sem þeir eru.

Flóttafólk frá Kosovo býr sig nú undir að snúa heim
frá bráðabirgðabúðum í Albaníu og Fyrrverandi
júgóslavneska lýðveldinu Makedóníu.1 Fólk þetta,
fórnarlömb kúgunarstefnu Milosevic, hafði verið rekið
burt hundruðum þúsunda saman. Bandalagið hefur
hjálpað til að viðhalda stöðugleika í þessum tveimur
ríkjum og öðrum umhverfis Júgóslavíu – í raun hófum
við að veita aðstoð þegar í fyrrasumar, er bera tók á
teiknum um hugsanlegan óstöðugleika. Hjálparaðgerð-
ir NATO hafa skipt sköpum við að veita neyðaraðstoð
til flóttafólks, er streymdi yfir landamærin, að því er
virtist endalaust. Jafnframt því sem KFOR-sveitirnar
taka sér stöðu, munu þær gera allt, sem í þeirra valdi
stendur, til að bregðast við bráðri neyð þeirra þúsunda,
sem eru á vergangi innan Kosovo, þar til borgaralegar
hjálparstofnanir eru til þess búnar að taka við.

Okkur tókst að leiða lofthernaðinn til lykta með
góðum árangri, þar sem Júgóslövum varð ljóst að
bandalagið myndi ekki gefa eftir nein þau skilyrði, sem
alþjóðasamfélagið hafði sett. Á leiðtogafundinum í
Washington voru skilaboð okkar til Júgóslava ítrekuð –
NATO héldi áfram, þar til verkinu væri lokið.

Á leiðtogafundinum var hins vegar ekki eingöngu
fjallað um Kosovo. Hann var einnig vinnufundur, þar
sem stofnað var til nýrra verkefna og lokið við eldri –
öll með eitt að markmiði: að búa NATO undir þau við-
fangsefni í öryggismálum, sem fram undan eru.

Langtímasýn fyrir Suðaustur-Evrópu
Á leiðtogafundinum gafst tækifæri til að byrja að

vinna að röð verkefna, sem efla eiga öryggi í Suðaust-
ur-Evrópu. Þessi verkefni munu styðja við aðrar að-
gerðir, sem unnið er að á vettvangi Evrópusambandsins
og Öryggissamvinnustofnunar Evrópu (ÖSE). NATO
býr yfir margvíslegum möguleikum til að styðja við
þessa viðleitni. Við höfum komið á fót nýjum sam-
ráðsleiðum milli bandalagsins og nágrannaríkja Júgó-
slavíu. Við munum einnig nota fyrirliggjandi vettvang,
Félagsskap í þágu friðar (FÞF) og Evró-Atlantshafs-
samstarfsráðið (EAPC), til að efna loforð okkar um að-
stoð. Við munum til dæmis hvetja til svæðisbundins
samstarfs innan EAPC og setja á stofn sérstakar
öryggissamstarfsáætlanir NATO fyrir ríki á svæðinu.
Þá munum við taka meira tillit til svæðisbundinna
atriða í aðgerðum okkar og æfingum innan vébanda
FÞF.

Þessar aðgerðir, sem bætast við pólitíska og efna-
hagslega aðstoð annarra stofnana, eru enn eitt dæmi
þess að alþjóðasamfélagið lætur sig ekki eingöngu
varða núverandi ófremdarástand, heldur einnig það
sem á eftir kemur. Við munum vinna ötullega að því að
tryggja að Balkanskagi dæmist ekki til að vera eilíft
óróleikasvæði.

(1)

Tyrkland viðurkennir
lýðveldið Makedóníu með
stjórnarskrárbundnu nafni
þess.

Leiðtogar banda-
lagsins ræða mál-
efni Kosovo við
upphaf 50 ára
afmælisfundar
NATO 23. apríl
1999 í Washing-
ton.

(Reuters-mynd.)

Efling hernaðarmáttar NATO
Kosovodeilan sýnir fram á nauðsyn þess að samn-

ingaviðræður séu studdar sannfærandi hernaðarmætti.
Til að ráða úrslitum er hættuástand ber að höndum, án
þess að valda skaða að nauðsynjalausu eða leggja okk-
ar eigin hersveitir í of mikla hættu, er nauðsynlegt að
hafa sameinaða herstjórn og nútímabúnað. NATO
hefur hvort tveggja og á leiðtogafundinum hefur verið
tryggt að bandalagið muni enn sem fyrr ráða yfir
viðeigandi búnaði og getu til að gegna þessu hlutverki.

Hið nýja herstjórnarkerfi NATO, sem lagað hefur verið
sem best að öllum verkefnum bandalagsins, þar á meðal
stjórn á hættutímum – og sem getur ráðið við framlag
félaga NATO – mun tryggja að bandalagið geti brugðist
hratt og markvisst við hvaða viðfangsefni, sem bera kann
að höndum. Nýja varnarviðbúnaðaráætlunin er sérstaklega
sniðin að því að glíma við það verkefni að viðhalda
samhæfingu milli herja bandalagsríkja á tímum örra

tækniframfara. Áætlunin mun stuðla að því að viðhalda
tæknilegu forskoti NATO. Endurskoðuð varnarstefna
bandalagsins – sem einnig var samþykkt á leiðtogafund-
inum í Washington – miðar að nýju jafnvægi milli hefð-
bundins, sameiginlegs varnarhlutverks NATO og nýrra
verkefna þess á sviði stjórnar á hættutímum. Á þennan hátt
er tryggt að bandalagið verði enn sem fyrr öflugt tæki til við-
halds öryggis og stöðugleika á Evró-Atlantshafssvæðinu.

Uppbygging virkari félagsskapar
Atburðirnir í Kosovo eru áskorun öllum ríkjum

Evró-Atlantshafssvæðisins. Allar þjóðir eiga nokkuð
undir því að viðhalda öryggi og stöðugleika á svæðinu
og allar ættu að geta lagt nokkuð af mörkum til þess.
Því er það að NATO hefur skapað vettvang – eins og
Félagsskap í þágu friðar (FÞF) og Evró-Atlantshafs-
samstarfsráðið (EAPC) – til að fá öll lönd álfunnar til
að starfa saman að öryggismálum. Þessi vettvangur er
nú að sanna gildi sitt. NATO hefur lagt fram neyðar-



aðstoð til félagaríkja, sem eiga landamæri að Júgósla-
víu, til þess að annast Kosovobúa, sem hraktir hafa
verið brott af júgóslavneskum öryggissveitum.

Áframhaldandi stöðugleiki innan þessara ríkja er
nauðsynlegur fyrir almennan stöðugleika í Evrópu.
Leiðtogarnir samþykktu umbætur á FÞF, sem gefa munu
félögunum stærra hlutverk í aðgerðum til að bregðast við
hættuástandi undir forystu NATO og gera samstarf okkar
markvissara og virkara. EAPC hefur á líkan hátt verið veitt
meira framkvæmdahlutverk, einkum með því að greiða
fyrir hjálparstarfi og aðstoð vegna hamfara.

Efling viðræðna og samstarfs
Einn liður í fundahöldunum í Washington var

fundur leiðtoga bandalagsins og Leonid Kuchma,
forseta Úkraínu – fyrsti leiðtogafundur NATO og
Úkraínu. Jafnvel þótt Rússar hafi kosið að sækja ekki
fundina, lýstu leiðtogar bandalagsins yfir ósk sinni og

áhuga á að eiga öflugt samráð og samstarf við Rússa
innan vébanda sameiginlegs fastaráðs NATO og Rúss-
lands. Þeir gerðu lýðum ljóst að NATO og Rússland
væru of mikilvæg til virða hvort annað að vettugi.
Einnig var skerpt á sambandi NATO við löndin sex í
Miðjarðarhafsviðræðunum með nýjum aðgerðum til að
efla samstarf á Miðjarðarhafssvæðinu.

Stækkun stöðugleikasvæðis NATO
Kosovodeilan sýnir fram á að enn eru við lýði í

álfunni markalínur, sem þarf að yfirstíga. Við erum
staðráðnir í því að þurrka út hverjar þær línur, sem enn
skilja á milli, eins og við sýndum fram á með inngöngu
Póllands, Tékklands og Ungverjalands í bandalagið.
Þetta ferli mun halda áfram og dyr NATO standa opnar
nýjum aðilum. Á leiðtogafundinum var kynnt aðild-
aráætlun: röð aðgerða, sem mun auðvelda ríkjum, sem
óska aðildar, að búa sig betur undir tilvonandi aðild. Á
þennan hátt tryggjum við að stækkunarferli NATO

Flóttamenn frá
Kosovo fagna
Javier Solana,
framkvæmdastjóra
NATO, í Cegrane-
flóttamannabúðun-
um í Fyrrverandi
júgóslavneska
lýðveldinu Make-
dóníu* 12. maí
1999.

(Belga-mynd.)

(*)Tyrkland viður-
kennir lýðveldið Make-
dóníu með stjórnar-
skrárbundnu nafni
þess.

haldi áfram að hvetja til umbóta í Mið- og Austur-Evr-
ópu, og þar með efla langtímastöðugleika í Evrópu.

Gæsla sérstakra evrópskra
öryggis- og varnarhagsmuna
Framtíð NATO mun einnig krefjast stærra hlut-

verks evrópsku bandalagsríkjanna og nýs jafnvægis í
hinu mikilvæga sambandi yfir Atlantshafið. Því fögn-
uðu leiðtogar NATO því á leiðtogafundinum að að-
gerðir hafa enn verið efldar í því skyni að styrkja hið
nýja öryggis- og varnarhlutverk Evrópu og staðfestu
enn stuðning bandalagsins við þessar aðgerðir. Á fund-
inum var til þess tekið að verulegur árangur hefði náðst
við að treysta hina sérstöku evr-
ópsku öryggis- og varnar-
hagsmuni innan vébanda
bandalagsins á grund-
velli ákvarðana, sem

einnig til stuðnings evrópskum aðgerðum, sem eru
ekki á vegum bandalagsins í heild.

Kröftugu Atlantshafssamfélagi
viðhaldið
Kosovodeilan hefur umfram allt sýnt fram á nauð-

syn þess að Evrópumenn og Norður-Ameríkumenn
standi saman. Eining og staðfesta þvert yfir Atlantshaf-
ið er enn dýrmætasta eign okkar. Það var með einingu
og staðfestu að við viðhéldum öryggi okkar allan tíma
kalda stríðsins; það er með einingu og staðfestu, sem
við höfum náð okkar fram í Kosovodeilunni, náð fram
pólitískri lausn og erum nú að vinna að því að tengja
Suðaustur-Evrópu aftur við meginhluta Evrópu. Hinn
yfirgnæfandi stuðningur, sem félagarnir veittu okkur á
leiðtogafundinum í Washington, staðfesti grundvallar-
sannleik: ríki Evrópu og Norður-Ameríku deila
ekki aðeins sameiginlegri arfleifð, heldur
einnig sameiginlegum örlögum.

teknar voru í Berlín 1996, um leið og mælt var fyrir um
að starfinu skyldi fram haldið. Bandalagið er tilbúið að
skilgreina og koma á því skipulagi, sem nauðsynlegt er
til náins samstarfs við ESB, nú þegar það býst til að
gegna stærra hlutverki í öryggismálum. Verður byggt á
því fyrirkomulagi, sem þróað hefur verið í samskiptum
NATO og VES. Það er bandalaginu sérlega mikilvægt
að öll evrópsku aðildarríkin taki þátt í þessari þróun.
Nýtt herstjórnarkerfi NATO og sameinuðu, fjölþættu
hersveitirnar (CJTF) munu verða bandalaginu mikil-
væg tæki, ekki einungis við eigin aðgerðir, heldur

Skapanornirnar bíða ekki með að koma okkur á
óvart, þar til við erum undir það búin. Vissulega
hefðum við kosið að halda upp á 50 ára afmæli
bandalagsins við aðrar aðstæður. Við hefðum heldur
kosið að beina sjónum að árangri NATO, heldur en að
þurfa að hafa áhyggjur af hættuástandi á svæði, þar
sem dekkstu hliðar álfunnar koma í ljós. En með
ákvörðun okkar um afskipti, að hlutast til um að koma
á friði og stöðugleika til langs tíma á Balkanskaganum,
höfum við gefið ótvírætt merki um að í Atlantshafs-
samfélaginu hafi grundvallargildi merkingu. ◆

ár höfum við orðið vitni að mesta
flóttamannastraumi í Evrópu frá

lokum heimsstyrjaldarinnar síðari.
Árásir serbneskra hersveita og lögreglu
á júgóslavneska borgara af albönskum
uppruna í Kosovo hröktu meira en 1,5
milljónir Kosovobúa frá heimilum
þeirra, en nálega milljón þeirra flúði
eða var rekin út úr Kosovo. Þessi flótti
hefur leitt til ótalinna harðinda og þján-
inga fyrir íbúa Kosovo og hefur haft
mikil áhrif á nágrannaríkin: Albaníu,
Fyrrverandi júgóslavneska lýðveldið
Makedóníu,1 Montenegro og Bosníu og
Herzegóvínu.

Alþjóðasamfélagið brást við með
því að hefja umfangsmiklar hjálp-
araðgerðir til að aðstoða flóttamenn og
þau ríki, sem urðu fyrir mestum búsifj-
um. Aðgerðir þessar undir forystu
flóttamannastofnunar Sameinuðu þjóð-
anna (UNHCR) hafa haft í för með sér
náið samstarf milli alþjóðlegra og sjálf-
stæðra stofnana, ríkja sem veitt hafa
aðstoð, auk þeirra ríkja sem aðstoðar
þurftu með. Þátttaka NATO, aðildar-
ríkja þess og félaga í öllu hjálparstarf-
inu hefur skipt mestu. Þótt NATO sé
ekki hjálparsamtök, býr bandalagið
yfir afli, sem fellur vel að úrræðum

Viðbrögð NATO við því, að fjöldi flóttamanna var rekinn burt úr
Kosovo af júgóslavneskum hersveitum, voru þau að þvinga fram

stöðvun þessara þjóðernishreinsana með loftárásum gegn
ódæðismönnunum, veita fórnarlömbum þessa harmleiks

neyðaraðstoð og síðan að hjálpa flóttamönnum að snúa heim.
NATO hefur unnið sleitulaust við að aðstoða hjálparstofnanir
við að lina þjáningar flóttamanna með því að skipuleggja

loftflutninga og geymslu hjálpargagna, reisa skýli og önnur
mannvirki, sjá fyrir neyðarlæknishjálp og mörgu fleiru. Þegar

hersveitir NATO byrja að koma á friði, verður það verðugt
viðfangsefni að hjálpa meira en einni milljón flóttamanna að
snúa heim í öruggt umhverfi í Kosovo og byggja aftur upp

heimili sín og líf sitt.

Neyðaraðstoð NATO
til handa fórnarlömbum Kosovodeilunnar

Sergio Balanzino, sendiherra
varaframkvæmdastjóri NATO

(1)

Tyrkland viðurkennir
lýðveldið Makdeóníu með
stjórnarskrárbundnu nafni
þess.

Sergio Balanzino,
aðstoðarfram-
kvæmdastjóri

NATO, hlustar á
ítalskan hjálpar-

starfsmann í heim-
sókn til bráða-

birgðaflóttamanna-
búða fyrir utan
Kukes í Norður-
Albaníu 7. apríl

1999.

(Belga-mynd.)

Kort birt með leyfi
netútgáfu Perry-

Castañeda Library
Map Collection,

University of Texas,
Austin; slóð:

http://www.lib.utex,
as.edu/Libs/PCL/

Map_collection/Koso
vo.html.

▼

Í

hjálparsamtaka og dugar til að uppfylla brýnustu þarfir
flóttamanna.

Viðbrögð NATO við flóttamannavandamálinu hafa
verið með þrennum hætti. Lofthernaður NATO gegn
Sambandslýðveldinu Júgóslavíu (Serbíu og Monte-
negro), sem hófst 24. mars 1999, batt enda á árásir
Júgóslava, sem neyddu svo marga íbúa landsins til að
flýja heimili sín. Samtímis því veitti NATO neyðarað-
stoð í áður óþekktum mæli til að lina þjáningar þessara
flóttamanna. Nú, þegar Serbar hafa loks hlítt kröfum
alþjóðasamfélagsins og dregið hersveitir sínar út úr
Kosovo, fer NATO fyrir alþjóðlegu liði til að koma á
friði og aðstoða flóttamenn við að snúa heim.

Samræmd hamfaraviðbrögð
Stuðningur NATO við hjálparstarf undir forystu

flóttamannastofnunar SÞ í Albaníu og Fyrrverandi
júgóslavneska lýðveldinu Makedóníu hefur verið
samræmdur af Evró-Atlantshafssamhæfingarstöð um
hamfaraviðbrögð (EADRCC). EADRCC hóf aðstoð
við UNHCR í júní 1998, um leið og hún hafði verið sett
á stofn, löngu áður en síðasta alda flóttamannastraums-
ins skall á. Eftir að upphaflegu verkefni EADRCC
lauk, við að aðstoða UNHCR við að flytja brýn hjálp-
argögn frá Sarajevó til Tírana á síðastliðnu ári, hélst
ennþá stöðugt samband þeirra í milli varðandi þróun
ástandsins í og umhverfis Kosovo. Við þetta

þróuðust góð og virk tengsl milli EADRCC og sam-
svarandi deilda UNHCR – í Tírana, Skopje, Brussel og,
sem mestu máli skipti, í höfuðstöðvum UNHCR í
Genf. Þegar ofsóknir Júgóslava gagnvart íbúum af alb-
önsku þjóðerni fóru að leiða til brottrekstrar og flótta,
sneri flóttamannastofnunin sér aftur til NATO varðandi
aðstoð við:

■ umsjón með loftflutningum á hjálpargögnum;
■ að létta þrýstingi af Fyrrverandi júgóslavneska lýð-

veldinu Makedóníu með því að flytja nokkuð af
flóttafólki tímabundið til NATO-ríkja;

■ að sjá um losun hjálpargagna og útvega strax
geymslupláss fyrir þau;

■ uppsetningu flóttamannabúða; og
■ útvegun upplýsinga um fjölda flóttamanna innan

Kosovo og hvar þeir væru niður komnir.

Nú, þegar hersveitir Serba eru loks á brott úr
Kosovo, sér Kosovo-liðið undir forystu NATO (KFOR)
um útvegun brýnustu lífsnauðsynja fyrir fólk á ver-
gangi og flóttamenn, auk viðgerða á nauðsynlegustu
mannvirkjum og jarðsprengjuhreinsun.

Umsjón með loftflutningum
Hinn gífurlegi brottrekstur flóttamanna frá Kosovo

til Albaníu og Fyrrverandi júgóslavneska lýðveldisins
Makedóníu varð til þess að mörg ríki sendu að eigin

▼

Ítalskur hermaður
huggar grátandi
flóttamann frá
Kosovo, sem bíður
þess að verða
fluttur suður frá
Elbasan-flótta-
mannabúðunum
6. maí 1999, burt
frá hættunni af
stórskotahríð við
norðurlandamæri
Albaníu.

(Belga-mynd.)



frumkvæði hjálpargögn til þessara landa. Engin þess-
ara aðgerða var í upphafi samræmd af flóttamanna-
stofnun SÞ. EADRCC lagði til í því skyni að gefa
flóttamannastofnuninni færi á að fá betri yfirsýn yfir
hvaða hjálp væri verið að veita að flugvélar með hjálp-
argögn fengju einungis flugheimild inn á svæðið eftir
staðfestingu og forgangsröðun UNHCR. EADRCC
náði saman þeim helstu, sem um málið höfðu að segja
– Eurocontrol, svæðisbundinni samræmingarstjórn
loftferða (RAMCC), samræmingarstjórn flóttamanna-
hjálpar SHAPE og varnarstuðningsdeild NATO – til
þess að ná samkomulagi um ákveðnar starfsreglur, sem
nú eru notaðar með góðum árangri til að samræma
hjálparflug og herflug.

EADRCC veitti einnig beina aðstoð til nýstofnaðr-
ar flugsamræmingarstöðvar SÞ (UNACC) með aðsetri
í höfuðstöðvum flóttamannastofnunarinnar í Genf.
Núna eru næstum allir starfsmenn UNACC frá NATO.

Nokkrar þjóðir höfðu lagt EADRCC til sérfræðinga í
loftflutningum, en brátt varð ljóst að ef ekki yrði
fjölgað starfsmönnum hjá UNACC, yrði um enga
loftflutninga SÞ að ræða, sem þyrftu stuðning. Því voru
þónokkrir af loftflutningasérfræðingum EADRCC
fluttir til UNACC í Genf.

Tímabundinn brottflutningur
NATO-ríkin brugðust við hjálparbeiðnum frá

UNHCR og stjórnvöldum í Skopje með því að bjóða
hæli til bráðabirgða fyrir meira en 110.000 Kosovobúa,
sem flúið höfðu til Fyrrverandi júgóslavneska lýðveld-
isins Makedóníu. Þau hafa lagt til flugvélar, sem hafa
flutt yfir 60.000 manns til allra 19 NATO-ríkja. Félaga-
ríki hafa einnig brugðist við með því að skjóta tíma-
bundið skjólshúsi yfir meira en 10.000 flóttamenn.
Samanlagt hafa NATO-ríki og félagar útvegað bráða-

Frönsk þyrla
flóttamannastofn-

unar SÞ, sem flytur
hjálpargögn til

flóttamannabúða í
Albaníu, hefur sig á

loft frá Rinas-her-
flugvellinum í

Tírana fyrir ofan
herbíl með banda-

rískum fallhlífarher-
mönnum.

(Reuters-mynd.)

Franskir hermenn
setja upp tjöld í
Stankovic-flótta-
mannabúðunum
30. apríl 1999, til
að reyna að skjóta
skjólshúsi yfir
20.000 flóttamenn
frá Kosovo, sem
höfðu þá streymt
inn í Fyrrverandi
júgóslavneska
lýðveldið Make-
dóníu* samfellt í
fjóra daga.

(Belga-mynd.)

birgðahæli fyrir meira en 95% þeirra, sem hingað til
hafa verið fluttir burt af mannúðarástæðum. Þetta hefur
auðveldað að viðhalda öryggi og stöðugleika í landinu,
tryggja framgang áætlunar UNHCR um brottflutning
flóttamanna og, sem mestu máli skiptir, bætt aðstæður
í flóttamannabúðunum og kringumstæður hinna brott-
fluttu.

Birgðaflutningar
Herlið bandalagsins hefur einnig lagt verulegan

skerf til hjálparstarfs, bæði í Fyrrverandi júgóslavneska
lýðveldinu Makedóníu og Albaníu. NATO-hermenn
hafa tekið beinan þátt í starfinu á flugvöllunum í
Skopje og Tírana við losun farms, útvegun á geymslu-
plássi og oft á tíðum með því að flytja farm áfram til
endanlegs ákvörðunarstaðar.

Í Skopje veittu NATO-hermenn mikilvæga hjálp,
þegar flóttamannavandamálið var sem mest, og mikið
magn bráðnauðsynlegra hjálpargagna kom með flugi.
Nú, þegar brýnasti vandinn í Fyrrverandi júgóslav-
neska lýðveldinu Makedóníu hefur verið leystur, eiga
UNHCR og aðrar alþjóðlegar stofnanir auðveldara
með að taka við ábyrgðinni á móttöku hjálpargagna og
áframflutningi þeirra. NATO-sveitir eru samt sem áður
við því búnar að veita á ný aðstoð við birgðaflutninga,
sé þess óskað.

Aðgerðin Allied Harbour
Til þess að samræma betur almennt flug og herflug

í Albaníu, veittu þarlend stjórnvöld NATO

stjórn yfir lofthelgi sinni. Herlið NATO tók því við
beinni stjórn á flugvellinum í Tírana, þar á meðal
flugumferðarstjórn og hlaðvinnu við almennt flug og
herflug. NATO og einstök bandalagsríki lögðu til
sérhæfðan búnað og starfslið fyrir móttöku og losun
hjálpargagna. Loks leggur NATO fram beina aðstoð
við áframflutning lífsnauðsynlegra hjálpargagna, bæði
með herbílalestum og þyrlum.

Jafnvel áður en Atlantshafsráðið samþykkti hinn
15. apríl 1999 aðgerðina Allied Harbour– NATO-
aðgerðina til stuðnings hjálparstarfi í Albaníu – voru
hersveitir einstakra bandalagsríkja þegar byrjaðar að
hjálpa flóttamönnum. Þar að auki var þetta fyrsta
NATO-aðgerðin, sem sérstaklega var ætlað að sinna
hjálparstarfi, þótt hersveitir NATO hafi áður veitt
stuðning við hjálparaðgerðir. Sveitir frá NATO-ríkjum
og ríkjum utan NATO starfa saman í þessari aðgerð
undir forystu NATO og samræma starf herliðsins, sem
veitir stjórnvöldum í Albaníu og UNHCR beinan
stuðning.

Uppsetning flóttamannabúða
Straumur flóttamanna til Fyrrverandi júgóslavneska

lýðveldisins Makedóníu í mæli, sem ekki hefur sést
áður, og sá mikli fjöldi albanskra Kosovobúa, sem
rekinn hafði verið frá heimilum sínum og hafðist við í
„einskismannslandi“, var meiri en stjórnvöld í Skopje,
UNHCR og aðrar hjálparstofnanir í landinu réðu við.
Herlið NATO í Fyrrverandi júgóslavneska lýðveldinu
Makedóníu var látið vinna við það á sólarhringsvökt-
um að setja upp nokkrar

(*)Tyrkland viður-
kennir lýðveldið Make-
dóníu með stjórnar-
skrárbundnu nafni
þess.



Flóttakona frá
Kosovo sækir vatn
nærri tjaldbúðum
flóttamanna við
Kukes í Norður-

Albaníu 15. maí
1999.

(AP-mynd.)

flóttamannabúðir með hraði, til þess að uppfylla bráða
þörf á fleiri skýlum fyrir flóttamenn. Innan fárra daga
voru fjórar stórar flóttamannabúðir tilbúnar, sem
rúmuðu allt flóttafólk í landinu, en síðar bættust
fimmtu búðirnar við.

Flóttamannabúðir þessar voru reistar af NATO
samkvæmt óskum og fyrirsögn UNHCR og voru strax
afhentar tilteknum, óháðum stofnunum, en NATO
veitti áfram nauðsynlegan tækni-
legan stuðning, þar til búnaður og
tæki viðtakanda voru komin í
gagnið. Yfirmaður UNHCR,
Sadako Ogata, lýsti opinberlega
yfir ánægju sinni og benti á að
þetta væri fullkomið dæmi um
það, hvernig NATO gæti stutt
starf flóttamannastofnunarinnar.

Í Albaníu blasti jafnvel enn
viðameira verkefni við Albaníu-
liði NATO (AFOR). Flóttamenn
þar voru töluvert fleiri en í Fyrr-
verandi júgóslavneska lýðveldinu
Makedóníu, og yfirmaður AFOR,
John Reith undirhershöfðingi,
þurfti einnig að taka við stjórn
aðgerða hersveita einstakra ríkja
við uppsetningu nauðsynlegra
búða. Líkt og félagar þeirra í
Fyrrverandi júgóslavneska lýð-
veldinu Makedóníu hafa Reith
hershöfðingi og sveitir undir hans
stjórn unnið frábært starf við
uppsetningu 14 búða, sem rúma
um 68.000 flóttamenn.

KFOR og örugg heimför flóttafólks
Sveitir NATO hafa ljóslega sýnt fram á að banda-

lagið styður eindregið flóttamenn í hinni endanlegu
hjálparaðgerð, öruggri heimför þeirra til Kosovo.

Hersveitir NATO gera sér fulla grein fyrir að í
þessu stríðshrjáða héraði er fullkomin vöntun á þeim
borgaralegu og efnahagslegu stofnunum og skipulagi,
sem teljast hluti eðlilegs lífs, og eru tilbúnar að glíma
við þann vanda. Til að koma á þolanlegum lífsskil-
yrðum í Kosovo bráðvantar neyðarhjálp til handa
þeim, sem falist hafa í hæðum og skógum við ömurleg
skilyrði; koma þarf á lögum og reglu og borgaralegri
stjórn; og endurbyggja þarf mannvirki, sem hafa
eyðilagst. Þegar komið hefur verið á borgaralegri stjórn,
sem starfað getur án hernaðarlegs stuðnings NATO –
jafnvel þótt hún sé enn studd af öðrum alþjóðlegum og
sjálfstætt starfandi stofnunum – lýkur þar með borg-

aralegum-hernaðarlegum skyldum (CIMIC) KFOR.

Í fararbroddi CIMIC-aðgerða NATO verður sam-
einuð, fjölþætt borgaraleg-hernaðarleg hersveit
(CJCMTF), sem vinnur beint fyrir yfirmann KFOR við
að styðja við herliðið og hið borgaralega umhverfi.
CJCMTF mun einnig mynda tengsl við alþjóðlegar og

13
NATO fréttir Sumar 1999

sjálfstætt starfandi stofnanir til að auðvelda þeim að
taka við verkefnum og skyldum. Allar CIMIC-aðgerðir
NATO eru skipulagðar samkvæmt þeim skilningi, að
þegar bætt hefur verið úr brýnustu þörfum, séu
borgaralegar stofnanir best til þess fallnar að halda
hjálparstarfinu áfram.

Ég heimsótti svæðið sjálfur í apríl og sá með eigin
augum aðstæður flóttamanna í Fyrrverandi júgóslav-
neska lýðveldinu Makedóníu og Albaníu. Hörmungar
þessara flóttamanna urðu til þess að efla staðfastan
vilja bandamanna að snúa við þjóðernishreinsunum í
Kosovo og gera flóttamönnum kleift að snúa heim.
Bandalagið og félagar þess munu nú hjálpa þeim að
endurbyggja heimili sín og líf sitt í öruggu umhverfi.
Nú, við lok þessarar deilu, er fram undan ómæld vinna
og uppbygging. NATO er enn sem fyrr ákveðið í að
takast á hendur þetta verkefni og ná að koma á friði og
stöðugleika í Suðaustur-Evrópu.  ◆



r lofti yfir Kosovo sem og við flóttamanna-
búðir í Albaníu og Fyrrverandi júgóslavneska

lýðveldinu Makedóníu1 blöstu daglega við
hersveitum bandalagsins hrikalegar afleiðingar
„þjóðernishreinsana“ – skipulagðs og harðneskju-
legs brottrekstrar heillar þjóðar úr föðurlandi sínu.
Jafnvel úr 15.000 feta hæð yfir Kosovo var ekki að vill-
ast um vegsummerki: auð og eyðilögð þorp; hundruð
þúsunda fólks á ferð; reykur úr þúsundum brennandi
heimila. Á jörðu niðri heyrðust sögur af grimmilegum
misþyrmingum – skyndiaftökum, skipulögðum nauðg-

unum og barsmíð-
um jafnt ungra sem aldinna – sem báru enn gleggra
vitni um þá ógnarherferð, sem stjórnvöld í Júgóslavíu
háðu gegn albanska minnihlutanum. Aðgerðunum
Allied Force og Allied Harbour var ætlað að snúa við
afleiðingum þessa glæps.

Wesley Clark, hers-
höfðingi SACEUR, í
stjórnklefa orrustu-
þotu í heimsókn
sinni til Istana-flug-
stöðvarinnar í Norð-
ur-Ítalíu 29. maí
1999.

(AP-mynd.)

Röð serbneskra
herbíla á leið frá
Suður-Kosovo fer
fram hjá KFOR-sveit
bandarískra land-
gönguliða, sem
taka sér stöðu í
bænum Pozaranje
14. júní 1999.

(AP-mynd.)

Ú

Eftir að Kosovobúar af albönskum ættum höfðu mánuðum saman sætt sífellt meiri kúgun og hver samningurinn við alþjóðasamfélagið eftir
annan hafði verið brotinn, snerist NATO af hörku gegn hernaðarvél Slobodans Milosevic hinn 24 mars 1999. Lofthernaður NATO beindist að

því að neyða stjórnvöld í Belgrad til að stöðva grimmilegar þjóðernishreinsanir sínar í Kosovo, en samtímis því hafa hersveitir NATO veitt
fórnarlömbum þeirra neyðarhjálp. Með loftárásunum tókst

að þvinga Milosevic til að ganga að kröfum NATO og leggja
grunninn að því að koma á friði. Alþjóðlegt herlið undir

forystu NATO tók sér stöðu strax og Serbar voru á brott, en
hlutverk þess er að framfylgja friðarsamkomulaginu og

tryggja heimför hundruð þúsunda flóttamanna frá Kosovo.

Þegar valdbeiting er nauðsynleg:
Hernaðarleg viðbrögð NATO við ástandinu í Kosovo

Wesley K. Clark, hershöfðingi
yfirmaður Evrópuherstjórnarinnar

(1)

Tyrkland viðurkennir
lýðveldið Madedóníu með
stjórnarskrárbundnu nafni
þess.

▼



Valdi beitt og aðstoð veitt
Þessar tvær NATO-aðgerðir – önnur bein valdbeit-

ing og hin neyðarhjálp ásamt framvarðasveitum friðar-
framkvæmdaliðsins – sýndu að NATO var reiðubúið að
beita herafla til að ná fram pólitískum markmiðum
sínum. Þær voru síðastar í röð hernaðarlegra viðbragða
eftir fyrirsögn pólitískra leiðtoga bandalagsins, sem
byrjað var að grípa til nær því um leið og stjórnvöld í
Júgóslavíu hófu að beita albanska íbúa Kosovo hörðu.

NATO sýndi
fram á staðfastan vilja sinn til að vinna
bug á síaukinni kúgun í Júgóslavíu með því að halda
flugheræfingu í júní 1998, með heimsókn fastaflotans á
Miðjarðarhafi til Durres í Albaníu mánuði síðar og með
tveimur svæðisbundnum FÞF-æfingum í ágúst og
september 1998. Pólitískir leiðtogar bandalagsins
beittu þrautreyndum skipulagsmætti Evrópuherstjórn-
arinnar til að gefa Júgóslavíustjórn til kynna að við
hefðum fullan hug á að taka mál þetta föstum tökum.
Slobodan Milosevic, forseti, lét sér ekki segjast, og í
október 1998 var ástandið orðið svo slæmt að því var
varla við bjargandi.

Þegar árásir Júgóslava á almenning í Kosovo
hörðnuðu haustið 1998, varð Atlantshafsráðinu ljóst að
grípa þyrfti til harðari aðgerða. Þar af leiddi, að þegar
Serbar neituðu að ganga að kröfum Atlantshafsráðsins
um að hlíta ályktun Öryggisráðs Sameinuðu þjóðanna
nr. 1199 um brottflutning umframherliðs frá Kosovo og
yfir vofði mikil neyð almennings, gaf Atlantshafsráðið
herafla bandalagsins fyrirskipun um að undirbúa
lofthernað gegn Júgóslövum. Hundruðum flugvéla
bandalagsins var safnað saman til árásar og bein hótun
bandalagsins leiddi til að meiri kraftur færðist í samn-
ingaumleitanir.

Milosevic féllst á að láta af árásum, að eftirlitsmenn
frá Öryggissamvinnustofnun Evrópu (ÖSE) fylgdust
með á jörðu niðri og að flugsveitir NATO fylgdust með
úr lofti. Eftir að NATO sendi út herútboð (ACTORD)2

var hann knúinn til þess að samþykkja að flytja á brott
umframherlið og taka þungavopn af lögreglunni, snúa
þar með aftur til venjubundinnar löggæslu á friðartím-
um og beita viðeigandi afli til að mæta hugsanlegum
ögrunum. Herlið bandalagsins veitti Kosovo-eftirlits-
sveitum (KVM) nauðsynlegan stuðning með eigin

eftirliti úr lofti, samræmingarmiðstöð eftirlitssveita og
hersveitum til að tryggja brottflutning ÖSE-liðsins.

Fjölgun samningsbrota
Milosevic var enn samur við sig og braut

einnig þetta samkomulag. Í desember varð ljóst
að hann hafði aukið við herafla sinn: herdeild
nærri Podujevo og önnur herdeild við leiðina frá
Stimle. Júgóslavíustjórn kallaði þessa flutninga

venjubundnar heræfingar en hafði látið vera
að tilkynna um þær til ÖSE eins og

um var samið. Þessar
„heræfingar“

voru brátt orðnar
að fullkomnum hernaðaraðgerðum. Á fundum í Bel-
grad seint í desember minntum við yfirmann hersins,
Odjanic hershöfðingja, og yfirmann lögreglunnar,
Djurdjevic hershöfðingja, á að þeir hefðu ekki uppfyllt
skuldbindingar sínar gagnvart NATO.

Í janúar og febrúar fjölgaði hersveitum enn í trássi
við samkomulagið frá í október. Jafnvel þegar fundir
og friðarsamningar stóðu sem hæst í Rambouillet og
síðan í París, gerðu Júgóslavíuher (VJ) og sérsveitir
lögreglunnar (MUP) árásir við Vucitrn og Kosovska
Mitrovica. Allar vísbendingar bentu til stóraukins her-
styrks, síaukinna bardaga og skipulegs undirbúnings
fyrir frekari aðgerðir.

Aðgerðin Allied Force
Eftir að samningaumleitanir til að fá Milosevic til

að samþykkja friðaráætlun, sem studd var af NATO og
tengslahópnum,3 að Rússum meðtöldum, mistókust,
brást NATO við hinn 24. mars. Með aðgerðinni Allied
Force (Herafli bandamanna)var gripið til kerfisbund-
ins lofthernaðar, til að ráðast á, sundra og brjóta niður
hernaðarmátt Serba og koma í veg fyrir frekari aðgerð-
ir þeirra. Hersveitir bandalagsins áttu öflugum óvini að
mæta, en þökk sé hugrekki þeirra og fagmennsku er sá
óvinur miklu veikari nú en þegar átök þessi hófust.

Lofthernaður NATO var tvíþættur og beindist að
því að uppræta, einangra og kveða í kútinn sveitir hers
og lögreglu í og við Kosovo og hindra þær í að halda
áfram árásum sínum eða herða þær. Samtímis þessu
réðst bandalagið kerfisbundið gegn hernaðarlega
mikilvægum skotmörkum. Þar á meðal voru birgða-

15
NATO fréttir Sumar 1999

(2)

Við ACTORD er herliði
einstakra þjóða, sem
ætlað hefur verið þátt-
taka í aðgerðum, skipað
undir stjórn viðkomandi
yfirmanns NATO, í þessu
tilviki SACEUR, og honum
heimilað að hefja aðgerð-
ir á þeim tíma og við þau
skilyrði, ef einhver eru,
sem tiltekin eru af
Atlantshafsráðinu.

(3)

Í tengslahópnum við
fyrrverandi Júgóslavíu eru
Bandaríkin, Bretland,
Frakkland, Ítalía,
Rússland og Þýskaland.

Harrier-þota úr
breska flughernum,
vopnuð eldflaugum

og flugskeytum,
skýst út úr skýja-

bakka.

(Reuters-mynd.)



16
NATO fréttir Sumar 1999

Breskar Puma-
flutningaþyrlur
flytja KFOR-her-
menn og búnað til
Kosovo 13. júní
1999.

(Belga-mynd.)

Stormur yfir
Kosovo sést á rat-
sjárskjá í orrustu-
upplýsingastöð um
borð í herskipinu
USS Gonzales á
Adríahafi.

(Reuters-mynd.)

flutningasveit-
ir utan Kosovo, sem hefðu getið bæst við eða stutt

við hersveitir innan Kosovo, loftvarnakerfið, æðri
stjórnstöðvar, eldsneytisgeymslur og önnur skotmörk,
sem hernaðar- og öryggiskerfi Serbíu styðst við.

Loftárásir urðu sífellt harðari eftir því sem þeim fór
lengur fram. Árásunum var samt ekki beint gegn
serbnesku þjóðinni. Þeim var sérstaklega beint gegn
hernum á öllum stigum, til að þvinga fram breytingar á
hegðun hans eða, tækist það ekki, að brjóta niður og að
lokum uppræta kúgunarafl hans. Skipuleggjendur,
skotmarkastjórar og flugmenn bandalagsins lögðu hart
að sér til að koma í veg fyrir meiðsli og mannfall meðal
almennings og hindra hjátjón.

Þeim til halds og trausts voru nákvæmnisvopn, sem
héldu hjátjóni í lágmarki og veittu flugvélunum skjól
fyrir loftvörnum Serba. Í þessari aðgerð var hlutfalls-
lega meira notað af nákvæmnisvopnum en nokkru
sinni fyrr í lofthernaði. Nákvæmnisflaugar voru notað-
ar gegn einstökum skotmörkum og í sumum tilvikum
réðust flugvélar gegn einstökum skriðdrekum með
leysistýrðum vopnum.

Veðrið var oft slæmt, og þurftu flugmenn oft að
fljúga gegnum þykkt skýjaþykkni, sem gerði þeim
erfitt fyrir að koma auga á skotmörk. Þrátt fyrir að
árásum hafi verið aflýst og veðurskilyrði hafi einungis
verið hagstæð í mjög fáa daga, segir árangurinn allt,
sem segja þarf, um hversu öflugur lofthernaðurinn var.

Flugmenn bandalagsins flugu 37.465 ferðir; þar af
voru 14.006 árásarferðir. Ólíkt fyrri lofthernaðarað-
gerðum voru stuðningsferðir fleiri en árásarferðir. Í
þessari aðgerð var óhægt að reikna út varnarviðbrögð
Júgóslava og þurfti því að senda varnarflugsveitir á
marga staði, stundum allt að sjö, yfir öllu svæðinu.
Atvikið hinn 26. mars, þegar tvær MiG-vélar voru
skotnar niður af orrustusveit yfir Bosníu og Herzegóv-
ínu, var ljóst dæmi um nauðsyn þessara flugsveita og
áhrifamátt þeirra.

Langar flugleiðir milli skotmarka og
flugvalla leiddu til þess að eldsneytisvélar
þurftu að fljúga margar ferðir. Eldsneytis-
vélar héldu orrustuvélum okkar og
sprengjuvélum á lofti lengi í einu, en það
gerði beitingu þeirra sveigjanlegri og gaf
þeim meiri tíma til athafna yfir Kosovo.
Fjöldi ferða bar einnig vitni um veru-
legan stuðning í lofti: könnunarvélar,
ratsjár- og eftirlitsvélar. Að þessu leyti
var þetta öflugasti lofthernaður, sem
sést hefur.

Lofthernaðurinn
skilar árangri

Loftvarnakerfi Júgóslava hafði orðið fyrir verulegu
tjóni. Hefði stöðugum árásum ekki verið haldið áfram,
hefði verið fljótlegt að koma því í samt lag aftur; það
var keppni milli eyðileggingar af völdum bandalagsins
og enduruppbyggingar og viðgerða af hálfu Serba.
Júgóslavar misstu frá einum degi til annars ratsjárkerfi,

▼



flugskeyti og orrustuvélar; og herafli Júgóslava glataði
jafnt og þétt hæfni til að hafa yfirsýn yfir loftárásirnar.

Stjórnunar- og eftirlitsstöðvar, heilinn á bak við
hermdarverkin, urðu fyrir skakkaföllum en voru enn
starfhæfar við lok lofthernaðarins. Kerfið, sem styrkt
hafði verið um áratugabil með óþörfum stöðvum,
bilaði oft. Áhrif þessara bilana mátti sjá í átökunum, en
herstjórnin lenti oft í erfiðleikum við að stjórna að-
gerðum. Við réðumst einnig á sjónvarpstöðvar og
senda vegna þess að þau voru einnig hluti af hernaðar-
vélinni og notuð til að draga átök á langinn og hvetja til
þeirra.

Hvað varðar önnur hernaðarlega mikilvæg skot-
mörk, þá réðust flugsveitir bandalagsins á rafveitukerfi
Serbíu, vegna þess að allt hernaðarkerfið byggist á því,
líkt og líkaminn er háður æðakerfinu. Loftárásir
eyðilögðu einnig olíu- og eldsneytisstöðvar og birgðir,
sem nauðsynlegar voru til að halda skriðdrekum
gangandi. Serbar höfðu flutt inn olíu um Bar og upp
Dóná til að afla sér þess, sem á skorti. Greinendur
skýrðu frá því að tímabundnar stíflur hefðu myndast í
aðflutningsæðum Júgóslava; herflokkum í Kosovo var
sagt að hætta aðgerðum, fara sér hægt, spara eldsneyti
og bíða. Sumir herflokkar urðu jafnvel uppiskroppa
með eldsneyti.

Það skipti miklu að skera á aðflutningsæðarnar,
sem gerðu Milosevic kleift að afla eldsneytis fyrir
hersveitir sínar og leyfði þeim þar með að halda áfram
þjóðernishreinsunum. Með eyðileggingu brúa var
komið í veg fyrir að Serbar gætu flutt liðstyrk til
Montenegro og hægt á flutningi liðstyrks til Kosovo.

Þegar leið á lofthernaðinn, beindust árásir banda-
lagsins meira að hersveitum Serba í Kosovo – en það
var helsta markmið aðgerðarinnar. Þegar veðurskilyrði
voru hagstæð, fengu þessar hersveitir að kenna til fulls
á lofthernaðarmætti NATO. Hersveitir Serba neyddust
til að fara í felur á daginn og færa sig til á nóttunni.
Þegar þær fylktu sér til bardaga gegn UCK, vopnuðum
sveitum Kosovo-Albana, voru þær í mikilli hættu
vegna árása NATO. Þær skiptu sér í smærri flokka, en
það veikti stöðu þeirra gagnvart UCK, sem Serbum
hafði ekki tekist að sigra þrátt fyrir hernaðaraðgerðir í
meira en eitt ár samfellt. Þetta var her á fallanda fæti,
her sem vissi að hann var að tapa.

Herlið Serba hafði breyst úr velútbúnum, sókn-
djörfum og banvænum sveitum í einangraðar sveitir,
sem áttu sífellt erfiðara með að halda áfram grimmdar-
herferð sinni. Á hverjum degi urðu ný atvik, sem sýndu
hrunið í röðum þeirra – fjöldaliðhlaup, afsagnir hátt-
settra foringja og hershöfðingjar í stofufangelsi.

Brugðist við neyð
Í Fyrrverandi júgóslavneska lýðveldinu Makedóníu

hafa flýtilið ACE4 (ARRC) og hraðlið ACE (LAND)
(AMF(L)) glímt við beinar afleiðingar af aðgerðum
Milosevic gegn Kosovo-Albönum – linað þjáningar
hundruð þúsunda flóttamanna. Með því hafa þau
hrundið tilraunum Milosevic til að valda óstöðugleika í
nágrannaríkjum Júgóslavíu.

Í byrjun apríl, er umfang flóttamannavandamálsins
jókst um allan helming, skipuðu pólitískir leiðtogar
bandalagsins hraðliðinu að láta að sér kveða. ARRC
hafði byrjað að taka sér stöðu í Fyrrverandi júgóslav-
neska lýðveldinu Makedóníu á meðan á friðarviðræð-
um stóð í Rambouillet, til þess að búa sig undir að taka
við störfum sem framkvæmdalið í Kosovo, færi svo að
friðarsamningar næðust. Þegar þúsundir flóttafólks
komu til Fyrrverandi júgóslavneska lýðveldisins
Makedóníu, var ARRC endurskipulagt og hóf að út-
deila matvælum, vatni og öðrum vistum, reisa flótta-
mannabúðir og skýli og flytja fólk burt frá landa-
mærunum. AMF(L) flutti höfðustöðvar sínar til
Albaníu og tók að sér stjórn sveita frá ýmsum ríkjum,
sem höfðu brugðist við til hjálpar flóttamönnum, er
streymdu inn í landið. Fékk aðgerðin nafnið Allied
Harbour (Bandamannahöfn).Í báðum tilvikum kom
hraðlið NATO á reglu innan nokkurra daga.

ARRC og AMF(L) björguðu ótöldum mannslífum
og veittu bráðnauðsynlega neyðaraðstoð, þar til aðrar
stofnanir, einkum flóttamannastofnun Sameinuðu

(4)

Evrópuherstjórnarinnar.

Kosovo-drengur í
Stankovic-flótta-
mannabúðunum
veifar til KFOR-
þyrlu, sem flytur
herlið og vistir til
Kosovo 13. júní
1999.

(Reuters-mynd.)

Ofsakátir Kosovo-
búar fagna þýsk-
um KFOR-sveitum,
er þær koma til
Prizren í Kosovo
13. júní 1999.

(AP-mynd.)

þjóðanna og stofnanir einkaaðila, gátu komið á vett-
vang. ARRC og AMF(L) styðja enn hjálparstarfið í
báðum löndum, þótt flóttamannastofnun SÞ hafi tekið
við forsvari.

Lokahnykkurinn
Eftir því sem hersveitir Serba urðu

veikari, því meir óx okkur ásmegin.
Bandalagið náði yfirburðum í lofti.

Flugvélar Serba voru
skotnar niður hvenær sem
þær réðust gegn vélum

NATO. Flugmenn banda-
lagsins grönduðu meira en 90

júgóslavneskum flugvélum,
þar af sex á flugi. Við eyðilögð-

um fjölda flugskeytapalla og rat-
sjáa. Með hverjum degi réð NATO

meira um framgang mála á jörðu
niðri. Þegar lofthernaði var hætt hinn
10. júní, voru 912 flugvélar og 35
skip þátttakendur í aðgerðinni
Allied Force– nærri því þrefalt
fleiri en tekið höfðu þátt í
upphafi.

Í stuttu máli sagt skilaði
lofthernaðurinn árangri.

Við héldum uppi loft-
árásum á áhrifaríkan og

kerfisbundinn hátt,
sem kom í veg fyrir

ó n a u ð s y n l e g t
mannfall, hélt

hjátjóni í lág-
marki og náði
settum mark-
miðum. Loft-
hernaðurinn
fór stigvax-
andi þá 78
daga, sem

hann stóð, og naut þar vorkomunnar og batnandi
veðurs.

Ljóst er að Milosevic forseti var tilbúinn að taka á
sig veruleg skakkaföll. Þrátt fyrir það var herafla
Júgóslava hætt við hruni. Niðurbrot mannvirkja og
liðsanda hafði þau áhrif, sem ekki var hægt að fela með
áróðri eða þögn hans gagnvart alþjóðasamfélaginu.
Hann gerði þau mistök að treysta á að bandalagið
brysti. Þess í stað styrktist ákveðni og staðfesta NATO.
Milosevic vissi að hann hafði misreiknað sig og að

hann gæti ekki sigrað. Þetta
varð herliði hans og serb-

nesku stjórninni einnig æ
betur ljóst, og það leiddi
til þess að hernaðar- og
tæknilegt samkomulag
var undirritað af stjórn-

völdum í Júgóslavíu og
NATO hinn 9. júní.

Nú hefur NATO nóg að
gera við næsta verkefni sitt – að koma

hersveitum Serba út og hersveitum undir forystu NATO
inn. Friðarframkvæmdaliðið í Kosovo (KFOR) hélt inn
í Kosovo á hæla Serba á heimleið. Þetta er viðamikil
aðgerð og ekki áhættulaus. Hersveitir okkar fara nú inn
á erfitt svæði en ganga einnig til þessa verks af hug-
rekki og fagmennsku. Aðgerðinni verður hins vegar
ekki að fullu lokið fyrr en
flóttamenn hafa snúið heim
heilu og höldnu, en það er
meginmarkmið okkar. Þá loks
geta herforingjar okkar talið
verkefni sitt að fullu leyst.
Árangur hér markar nýtt upp-
haf. Endir á átökum milli
þjóða og þjóðernishreins-
unum væri merki um
breytta stefnu á Bal-
kanskaga í átt til nýrrar
framtíðar, þar sem lýð-
ræði dafnar en hin illu
öfl umburðarleysis og
kúgunar mega sín lítils.  ◆

▼

Jarðvegurinn undirbúinn
eiðtogar bandalagsins mæltu fyrir um að varnar-
stefnan skyldi endurskoðuð á leiðtogafundinum í
Madrid í júlí 1997. Markmið þeirra var að tryggja

að stefna bandalagsins tæki fullt tillit til þróunar í
öryggismálum Evrópu og skapaði pólitískan ramma
fyrir breytingar á hernaðarmætti NATO til þess að
mæta viðfangsefnum nýrrar aldar. Í þessu fólst ná-
kvæm endurskoðun á pólitísku og hernaðarlegu hlut-
verki bandalagsins með hliðsjón af hinum djúpstæðu
breytingum, sem orðið hafa síðan varnarstefnan var
mótuð 1991, með sérstakri áherslu á lykilatriði eins og
grundvallaröryggisverkefni bandalagsins, sífelldar
breytingar á hernaðarlegu umhverfi, síauknar skuld-
bindingar NATO vegna stjórnar á hættutímum og fyrir-
byggingu átaka, eflingu öryggis og stöðugleika með fé-
lagsskap og viðræðum, stækkun NATO, þróun sérstakra

Ein helsta niðurstaðan af leiðtogafundinum í Washington var samþykkt nýrrar varnarstefnu Atlantshafsbandalagsins. Þetta
skjal, staðfest útlistun á markmiðum bandalagsins, markar pólitíska og hernaðarlega stefnu bandalagsins í samhengi við

helstu breytingar í öryggismálum Evrópu frá lokum kalda stríðsins og ítrekar enn grundvallarskuldbindingu bandalagsins við
sameiginlegar varnir. Nýja varnarstefnan er byggð á varnarstefnunni frá 1991 og afstöðu hennar gagnvart nýju öryggiskerfi í Evrópu, sem

byggist á samstarfi og félagsskap en ekki pólitískum átökum og hernaðarkapphlaupi. Nýja stefnan tekur einnig tillit til nýrra skuldbindinga á
sviði stjórnar á hættutímum og við félagsskap í því skyni að efla öryggi og stöðugleika á Evró-Atlantshafssvæðinu.

L

Ný varnarstefna fyrir nýja tíma
Anthony Cragg

aðstoðarframkvæmdastjóri NATO á sviði varnaráætlana og aðgerða

Á leiðtogafundinum
í Washington hitt-

ust leiðtogar banda-
lagsríkjanna og fé-

laga innan vébanda
Evró-Atlantshafs-
samstarfsráðsins

(EAPC), en það er
einn helsti liðurinn í
stefnu bandalagsins

til langs tíma að
eiga félagsskap,

viðræður og sam-
starf við lýðræðis-

ríki Evró-Atlants-
hafssvæðisins.

(NATO-mynd.)

evrópskra öryggis- og varnarhagsmuna (ESDI) og tak-
mörkun vígbúnaðar.

Þessi nákvæma athugun fór fram í tveimur þrepum.
Á fyrri hluta ársins 1998 hélt bandalagið röð umræðu-
funda, þar sem ræddar voru hugmyndir manna um helstu
atriðin, sem endurnýjunin átti að fjalla um. Þessi vinna
varð grunnur að nákvæmri endurskoðun á stefnu banda-
lagsins, sem fór þannig fram, að gert var hvert uppkastið
eftir annað. Endurskoðunin tók alls um 15 mánuði, og
var lögð lokahönd á síðustu atriðin á sjálfum leiðtoga-
fundinum hinn 23. og 24. apríl 1999.

Grundvallarskuldbindingar
Varnarstefnan staðfestir að varanlegur grundvallar-

tilgangur bandalagsins er sú skuldbinding að tryggja
frelsi og öryggi aðildarríkjanna með pólitískum og



hernaðarlegum hætti. Hún staðfestir sameiginleg gildi
aðildarríkjanna, lýðræði, mannréttindi og virðingu fyr-
ir lögum og rétti, og staðfastan vilja þeirra til að verja
hvert annað en einnig til að stuðla að friði og stöðug-
leika á öllu Evró-Atlantshafssvæðinu.

Með hliðsjón af þessu mótar varnarstefnan grund-
vallaröryggisverkefni bandalagsins. Þar er gert ráð
fyrir jafnvægi milli varnarstefnunnar frá 1991 og breyt-
inga á henni. Verkefni eins og sameiginlegar varnir
hafa að sjálfsögðu verið lykilþáttur í starfsemi banda-
lagsins frá stofnun þess. Það var hins vegar einnig
nauðsynlegt að gera grein fyrir nýjum skuldbindingum
varðandi stjórn á hættutímum og félagsskap, sem
bandalagið hefur nú stofnað í því skyni að efla öryggi
og stöðugleika á Evró-Atlantshafssvæðinu. Grund-
vallaröryggisverkefni bandalagsins eru talin upp í
rammanum á næstu síðu.

Breytingar á hernaðarlegu umhverfi
Einn helsti tilgangur með mótun varnarstefnunnar

er að taka mið af hernaðarlegu umhverfi og meta fyrir-
sjáanlegar ógnanir við öryggið. Niðurstaðan er sú að á
undanförnum árum hafi verið stöðugar breytingar,
yfirleitt jákvæðar, og að bandalagið hafi ásamt öðr-
um stofnunum, sem hafa stuðning hver af ann-
arri, átt mikilvægan þátt í að efla öryggi á
Evró-Atlantshafssvæðinu frá lokum kalda
stríðsins. Staðfest er sú niðurstaða varnar-
stefnunnar frá 1991 að jafnvel þótt hættan á
allsherjarstríði í Evrópu sé nærri horfin, þá
standi NATO-ríki og önnur ríki á Evró-
Atlantshafssvæðinu andspænis öðrum
hættum og óvissuþáttum. Þar má nefna
þjóðernisátök, brot á mannréttindum, póli-
tískan óstöðugleika og óvissu í efnahags-
málum.

Öryggi bandalagsins kann einnig að verða
ógnað af öðrum og víðtækari hættum. Til dæmis
veldur útbreiðsla kjarnorkuvopna, lífrænna vopna
og efnavopna og flutningstækja þeirra miklum áhyggj-
um. Útbreiðsla tækniþekkingar um allan heim getur
einnig orðið til þess að hugsanlegir andstæðingar
komist yfir háþróaða hernaðartækni.

Öryggi á komandi árum
Eitt af því, sem einkenndi varnarstefnu bandalags-

ins frá 1991, var skuldbindingin um víðtæka stefnu í
öryggismálum, sem tók jafnt mið af pólitískum og
hernaðarlegum þáttum, sem bættu hvor annan upp, og
lögð var áhersla á samstarf við önnur ríki, sem hefðu
sömu markmið og bandalagið. Þessi víðtæka stefna er
enn eitt megineinkenni nýju varnarstefnunnar en hefur
verið þróuð áfram. Hún tekur nú til eftirfarandi megin-
þátta:

Frá vinstri til
hægri: Lionel
Jospin, forsætis-
ráðherra Frakk-
lands, Jacques
Chirac, forseti
Frakklands,
Gerhard Schröder,
kanslari Þýska-
lands, Joschka
Fischer, utanríkis-
ráðherra Þýska-
lands, og Hubert
Vedrine, utanríkis-
ráðherra Frakk-
lands,á leiðtoga-
fundi Evrópusam-
bandsins í Köln í
Þýskalandi 3. júní
1999. Leiðtogar
ESB samþykktu að
setja á stofn varnar-
og öryggissvið til
þess að vera síður
háðir herstyrk
Bandaríkjanna.
(Belga-mynd.)



langtímastefnu sinni um félagsskap, samstarf og
viðræður við öll lýðræðisríki á Evró-Atlantshafssvæð-
inu, með það að markmiði að viðhalda friði, efla lýð-
ræði og stuðla að farsæld og framförum. Staðfest er að
helstu tæki þessarar stefnu séu Evró-Atlantshafssam-
starfsráðið, Félagsskapur í þágu friðar, sérstakur
félagsskapur við Rússland og Úkraínu og Miðjarðar-
hafsviðræðurnar.

Stækkun: Varnarstefnan staðfestir að engu evr-
ópsku lýðræðisríki, sem með aðild sinni uppfyllir
markmið Atlantshafssáttmálans, verði meinuð hugsan-
leg aðild að bandalaginu. Þá er enn tekið fram að þess
sé vænst að á komandi árum verði fleiri ríkjum boðið
að gerast aðilar að bandalaginu.

Takmörkun vígbúnaðar, afvopnun og bann við
útbreiðslu gjöreyðingarvopna: Stuðningur banda-
lagsins við takmörkun vígbúnaðar, afvopnun og bann
við útbreiðslu gjöreyðingarvopna er ítrekaður, ásamt
skuldbindingu um að leitast við að efla öryggi og stöð-
ugleika með minnsta hugsanlega herafla, sem sam-
ræmist getu bandalagsins til að leysa af hendi öll verk-
efni þess.

Varðveisla sambandsins yfir Atlantshafið:Lögð
er áhersla á að ekki verði skilið á milli öryggis Evrópu
og Norður-Ameríku, svo og á mikilvægi sterks og virks
félagsskapar milli Evrópu og Norður-Ameríku  til
stuðnings sameiginlegum gildum og hagsmunum.

Viðhald áhrifaríks hernaðarmáttar: Nauðsyn-
legt er að búa yfir nægilegum hernaðarmætti til að bregð-
ast við öllum fyrirsjáanlegum atburðum, allt frá fæl-
ingu og sameiginlegum vörnum til aðgerða vegna
hættuástands.

Þróun sérstakra evrópskra öryggis- og varn-
arhagsmuna (ESDI) innan vébanda bandalags-
ins: Varnarstefnan staðfestir að haldið verður áfram að
þróa ESDI innan vébanda bandalagsins á grundvelli
ákvarðana utanríkisráðherra bandalagsins í Berlín
1996 og síðar, og að sú þróun krefjist náins samstarfs
milli NATO, Vestur-Evrópusambandsins (VES), sem
og Evrópusambandsins, ef og þegar það á við.

Fyrirbygging
átaka og stjórn á hættutím-

um: Til að sinna grundvallaröryggisverkefnum sínum
(sjá ramma), mun bandalagið reyna í samstarfi við
aðrar stofnanir að koma í veg fyrir átök eða leggja sitt
af mörkum til að ná tökum á hættuástandi, sem kann að
skapast. Unnið verður í samræmi við alþjóðalög, hugs-
anlega með aðgerðum til að bregðast við hættuástandi.
Varnarstefnan mótar afstöðu bandalagsins á þessu
sviði.

Félagsskapur, samstarf og viðræður:Lögð er
áhersla á staðfastan vilja bandalagsins til að framfylgja

Bill Clinton, forseti
Bandaríkjanna (til

hægri), og Tony
Blair, forsætisráð-

herra Bretlands,
ræðast við á leið-

togafundinum í
Washington –

dæmi um traust og
virkt samband yfir

Atlantshafið, sem er
undirstaða banda-

lagsins.

(Belga-mynd.)

GRUNDVALLARÖRYGGISVERKEFNI NATO

Til að ná megintilgangi sínum sem bandalag þjóða, sem eru skuld-
bundnar af Atlantshafsáttmálanum og stofnskrá Sameinuðu þjóð-
anna, hefur bandalagið eftirfarandi grundvallarverkefni með hönd-
um:

Öryggi: Að vera einn hinna ómissandi grunna að stöðugu öryggis-
umhverfi á Evró-Atlantshafssvæðinu, sem byggist á því að leggja rækt
við lýðræðislegar stofnanir og skuldbinda sig til að leysa deilumál á
friðsamlegan hátt, þar sem ekkert ríki geti kúgað eða þvingað annað
ríki með valdbeitingu eða með því að hóta henni.

Samráð: Að vera, eins og gert er ráð fyrir í 4. grein Atlantshafssáttmál-
ans, mikilvægur vettvangur fyrir samráð aðildarríkja um hvert það
málefni, sem varðar þjóðarhagsmuni þeirra, þar á meðal hugsanlega
þróun, sem stefnir öryggi þeirra í hættu, svo og um viðeigandi sam-
ræmingu aðgerða á þeim sviðum, er varða þau sameiginlega.

Fæling og varnir: Að koma í veg fyrir og verjast hvers kyns hættu á
árás á sérhvert NATO-ríki, eins og gert er ráð fyrir í 5. og 6. grein
Atlantshafssáttmálans.

Í því skyni að efla öryggi og stöðugleika á Evró-Atlantshafssvæðinu
eru verkefni bandalagsins þessi:

– Stjórn á hættutímum: Að vera tilbúið í einstökum tilvikum og með
samhljóða ákvörðun í samræmi við 7. grein Atlantshafssáttmálans að
leggja sitt af mörkum við að fyrirbyggja átök markvisst og taka virkan
þátt í stjórn á hættutímum, þar á meðal neyðaraðgerðum.

– Félagsskapur: Að stuðla að víðtækum félagsskap, samstarfi og
viðræðum við önnur ríki á Evró-Atlantshafssvæðinu og stefna að
auknu gegnsæi, gagnkvæmu trausti, ásamt möguleikum á sameigin-
legum aðgerðum með bandalaginu.

Hernaðarlegar
viðmiðunarreglur
Í lokakafla varnarstefnunnar

birtast grundvallarreglur og verk-
efni fyrir herafla bandalagsins;
þar eru því pólitískur tilgangur og
viðfangsefni bandalagsins túlkuð
í formi viðmiðunarreglna, sem
hernaðaryfirvöld NATO skulu
fara eftir við þróun nákvæmra
hugmynda og áætlana. Stefnan
gerir ráð fyrir áframhaldandi
þróun þess hernaðarmáttar, sem
nauðsynlegur er til að bandalagið
geti sinnt öllum verkefnum sín-
um, allt frá sameiginlegum vörn-
um til friðargæslu og annarra
starfa á hættutímum. Í því felst
meðal annars að hægt sé að mæta
andstæðum hersveitum á vígvelli,
herliði sé auðbeitt og það sé
hreyfanlegt, herafli og mannvirki
geti staðist árásir, hægt sé að
halda úti herafla og hann sé sam-
hæfður. Einnig er lögð áhersla á
að hægt sé að kalla út herlið
vegna allra þeirra verkefna, sem
bandalagið sinnir, auk þess að það
geti starfað í fjölþjóðlegum og
sameiginlegum hersveitum. Varn-
arstefnan staðfestir að unnt er að
grípa til kjarnorkuvopna. Þótt
ákaflega ólíklegt sé að þær að-
stæður gætu skapast, munu vopn-
in áfram gegna lykilhlutverki til
að viðhalda friði og koma í veg
fyrir nauðung og stríð.

Til móts við viðfangsefni
nýrrar aldar
Með nýju varnarstefnunni

hefur bandalagið markað skýra,
pólitíska og hernaðarlega fram-
tíðarstefnu. Hún skapar traustan
grunn fyrir hlutverk bandalags-
ins við að tryggja öryggi aðildar-
ríkja þess og stuðla að friði og
stöðugleika á öllu Evró-Atlants-
hafssvæðinu og verður ómiss-
andi til leiðsagnar, þegar banda-
lagið tekst á við viðfangsefni og
tækifæri nýrrar aldar. ◆

BAKGRUNNUR VARNARSTEFNUNNAR

Upphafleg framsetning varnarstefnu NATO bar heitið, „Varnarstefna fyrir
Norður-Atlantshafssvæðið“. Unnið var að samningu hennar frá október 1949 til
apríl 1950, og gerði hún ráð fyrir umfangsmiklum aðgerðum til varnar land-
svæðum. Á miðjum sjötta áratugnum var tekin upp stefnan „allsherjar-
gagnárás“. Hún lagði áherslu á fælingarmátt, sem byggðist á þeirri hótun að
NATO myndi bregðast við hverri árás á aðildarríki með öllum tiltækum ráðum,
þar á meðal kjarnorkuvopnum.

Byrjað var að ræða breytingar á þessari stefnu síðar á sjötta áratugnum og
því haldið áfram til 1967, en þá var eftir ákafar umræður innan bandalagsins
tekin upp stefnan „sveigjanleg viðbrögð“ í staðinn fyrir „allsherjargagnárás“. Í
henni var lögð áhersla á að veita NATO kostina við sveigjanleika og skapa óvissu
í hugum hugsanlegra árásaraðila um viðbrögð bandalagsins væri sjálfræði eða
sjálfstæði nokkurs aðildarríkis ógnað. Stefnunni var ætlað að tryggja að hvers
kyns árás yrði talin fela í sér óviðunandi áhættu.

Ofangreindar varnarstefnur voru skráðar í leyndarskjöl, sem veittu ríkis-
stjórnum leiðsögn og voru til viðmiðunar við gerð hernaðaráætlana. Þær voru
ekki ætlaðar almenningi. Þótt sú stefna, sem lá til grundvallar, væri vel þekkt,
var lítil opinber umræða möguleg um einstök atriði, vegna þess að áhrifamáttur
þeirra byggðist á leynd. Þær voru afsprengi kalda stríðsins, pólitískrar skiptingar
Evrópu og hugmyndafræðilegra deilna og hernaðarlegra ögrana, sem ein-
kenndu samskipti austurs og vesturs um margra ára skeið.

Eftir því sem leið á kalda stríðið, reyndi bandalagið hins vegar einnig að
draga úr hættunni og leggja grunninn að uppbyggingu jákvæðari samskipta við
Sovétríkin og önnur ríki Varsjárbandalagsins. Harmel-skýrslan, sem út kom
1967, tiltók því varnir og viðræður, þar á meðal um takmörkun vígbúnaðar, sem
meginstoðirnar tvær í stefnu bandalagsins í öryggismálum.

Við lok kalda stríðsins varð gjörbylting á pólitísku ástandi í Evrópu og hern-
aðarlegu ástandi í heiminum. Ný varnarstefna var þróuð á næstu tveimur árum
eftir fall Berlínarmúrsins. Hún var rökrædd innan bandalagsins og var fullmótuð
í nóvember 1991. Hún var allsendis ólík fyrri varnarstefnum, en í henni var lögð
áhersla á samstarf við fyrrum fjendur í stað átaka. Grundvallartilgangur NATO
var enn sem fyrr öryggi aðildarríkjanna, en við bættist sérstök skylda til að
vinna að bættu og víðtæku öryggi allrar Evrópu. Í enn öðru tilliti var varnar-
stefnan frá 1991 ólík fyrirrennurum sínum; hún var gefin út sem opinbert skjal,
sem þjóðþing, öryggissérfræðingar, blaðamenn og allur almenningur gat rætt
um og sagt álit sitt á.

Árið 1997 urðu leiðtogar NATO sammála um að endurskoða þyrfti varnar-
stefnuna og endurnýja hana. Hún þyrfti að taka mið af þeim breytingum, sem
orðið hefðu í Evrópu frá samþykkt hennar, en staðfesta jafnframt skuldbindingu
NATO-ríkjanna við sameiginlegar varnir og sambandið yfir Atlantshafið og
tryggja að stefna bandalagsins væri fyllilega aðlöguð viðfangsefnum 21. aldar-
innar. Mikið starf fór fram meðal allra aðildarríkjanna til þess að ljúka endur-
skoðuninni fyrir leiðtogafundinn í Washington.

Varnarstefnan (eins og öll önnur málefni bandalagsins) þurfti að hljóta sam-
þykki allra aðildarríkjanna, bæði hvað varðar efni og tungutak. Fulltrúar Tékk-
lands, Ungverjalands og Póllands, nýju aðildarríkjanna, sem voru að ganga í
bandalagið, tóku þátt í umræðunum frá byrjun. Nýja varnarstefnan var form-
lega samþykkt af leiðtogum bandalagsins á leiðtogafundinum í Washington
hinn 24. apríl 1999.



aðila bandalagsins voru form-
lega boðnir velkomnir á
leiðtogafundinum í Washington
hinn 24. apríl 1999. Samtímis
því ítrekuðu leiðtogar NATO
staðfastan vilja sinn til að
halda bandalaginu opnu og
hétu því að það myndi enn sem
fyrr fagna nýjum aðildarríkj-
um. Þeir gerðu meira en að
lýsa yfir þessum vilja sínum.
Þeir samþykktu einnig aðildar-
áætlun (MAP), áætlun um að-
gerðir til stuðnings ríkjum, sem
óska aðildar, við undirbúning
að hugsanlegri aðild síðar meir.

ATO er opið samfélag,
ekki lokaður klúbbur.
Þetta hefur verið ljóst allt

frá upphafi Atlantshafsbanda-
lagsins, eins og fram kemur í
10. grein Atlantshafssáttmálans
og oft hefur sést í reynd.
NATO hefur opnað nýjum ríkj-
um aðild frá byrjun: Grikkland
og Tyrkland gengu í bandalag-
ið 1952, Þýskaland 1955,
Spánn 1982 og nú síðast, í mars
1999, fengu Pólland, Tékkland
og Ungverjaland fulla aðild, og
eru aðildarríkin því orðin
nítján.

Leiðtogar þriggja nýjustu

Leiðtogar NATO sýndu eindreginn vilja sinn til að halda dyrum NATO opnum fyrir nýjum aðilum með því að
samþykkja aðildaráætlun (MAP) á leiðtogafundinum í Washington í apríl. MAP fellur að þeim stofnunum

félagsskapar, sem fyrir eru, og mun auðvelda ríkjum, sem óska aðildar, að gera áætlanir og setja sér raunhæf markmið í sókn sinni
eftir aðild og veita þeim viðbrögð við framgangi þeirra að þessu marki. MAP veitir ekki áskrift að aðild, en hún styrkir stöðu umsóknarríkja

og styður því tilvonandi aðila upp þrepin að opnum dyrum NATO.

N

Aðildaráætlunin: 
Dyrum NATO haldið opnum

Klaus-Peter Klaiber, sendiherra
aðstoðarframkvæmdastjóri NATO á sviði stjórnmála

Václav Havel,
forseti Tékklands,

flytur ávarp við
athöfn í þinghúsi

Bandaríkjanna við
upphaf leiðtoga-
fundarins í Was-

hington 23. apríl
1999, en það var í

fyrsta skipti sem
leiðtogar Póllands,
Tékklands og Ung-

verjalands komu
saman við formlega

athöfn ásamt öðr-
um leiðtogum

bandalagsins, eftir
að ríkin þrjú gengu

í bandalagið í mars.

(NATO-mynd.)

Aðilar geta, ef þeir eru
sammála um það, boðið hverju
öðru Evrópuríki, sem vera skal
og aðstöðu hefur til að vinna að

framgangi meginreglna
samnings þessa og stuðla að

öryggi Norður-Atlantshafs-
svæðisins, að gerast aðili að

honum. (...)“

10. grein Atlantshafssáttmálans,
Washington DC, 4. apríl 1949



NATO fréttir

Fánar eru dregnir
að hún við höfuð-
stöðvar NATO 16.
mars 1999, til að
fagna inngöngu
þriggja nýrra aðild-
arríkja í banda-
lagið.

(NATO-mynd.)

Stækkun NATO:
fortíð, nútíð og framtíð
Þegar kalda stríðinu lauk fyrir tíu árum, voru

NATO-ríkin sammála um eitt grundvallaratriði:
Evrópa gæti ekki vaxið saman meðan helstu stofnanir
væru lokaðar ríkjum úr austanverðri álfunni. Að gefa
nágrönnum okkar í austri enga von um aðild að NATO
og Evrópusambandinu (ESB) hefði jafngilt því að
viðhalda skiptingu Evrópu – skiptingu milli vesturs,
fulls sjálfstrausts og öryggis, og austurs, ótryggs og
óöruggs. Stækkun NATO var því nauðsynleg og
óumflýjanleg.

Bandalagsríkin voru þó einnig sammála um að ætti
stækkun NATO að verða til þess að efla verulega
öryggi Evrópu yrði að gæta þess að ferlið skapaði
ekki nýjar markalínur. Þá hafa aðgerðir NATO til
lausnar Kosovo-deilunni gert lýðum ljóst að aðild að
Atlantshafsbandalaginu hefur ekki einvörðungu í för
með sér réttindi og skyldur, heldur krefst einnig víg-
búnaðar og herafla. Af þessum sökum munu tilvon-
andi aðildarríki NATO þurfa að gerast „lærlingar“ um
hríð, til að færa herafla sinn til sama stigs og herafla
NATO. Í stuttu máli, til að stækkun nái markmiðum
sínum er þörf á skipulegu ferli.

Á leiðtogafundinum í Brussel 1994 náðist almenn
samstaða um stækkun NATO í austurátt. Árið 1995
var svo birt „Athugun á stækkun NATO“, en þar var
stefna bandalagsins sett fram á nákvæmari hátt.
Bandalagið notaði niðurstöðu athugunarinnar til að
hefja „öflugri viðræður“ um aðild við áhugasama
félaga. Þessar efldu viðræður veittu aðildarríkjunum
mikilvægar upplýsingar um, hvernig einstakir félagar
væru búnir undir aðild og gaf þátttakendum, sem hug
höfðu á aðild, tækifæri til að læra meira um starfsemi
bandalagsins og þá ábyrgð og skyldur, sem í henni
felast.

Á leiðtogafundinum í Madrid í júlí 1997 buðu
leiðtogar NATO Pólverjum, Tékkum og Ungverjum
að hefja aðildarviðræður við bandalagið. Efndu þeir
þar með loforð sitt um að veita aðild ríkjum, sem
hefðu vilja og getu til að leggja nokkuð af mörkum til
að ná markmiðum Atlantshafssáttmálans. Aðildarvið-
ræðunum lauk með undirritun og fullgildingu aðildar-
skjala. Nýju ríkin þrjú fengu formlega aðild hinn 12.
mars 1999.

Á fundinum í Madrid ítrekuðu leiðtogar NATO
enn að bandalagið stæði opið gagnvart nýjum aðildar-
ríkjum, sem lagt gætu sitt af mörkum til að styðja við
grundvallaratriði Atlantshafssáttmálans og efla öryggi
á Norður-Atlantshafssvæðinu. Þeir ákváðu einnig að
halda áfram öflugri viðræðum og víkka svið þeirra,
svo og að endurskoða stækkunarferlið á næsta fundi
sínum árið 1999. Síðan þá hafa viðræður við áhuga-

sama félaga farið fram með tvennum hætti: haldin var
röð funda háttsettra manna (þjóðhöfðingja, forsætis-,
utanríkis- og/eða varnarmálaráðherra) með Atlants-
hafsráðinu, og víðtækar viðræður háttsettra embættis-
manna frá félögunum og sveitar úr alþjóðlegu starfs-
liði NATO.

Á meðan þessu hefur farið fram höfðu áhugasamir
félagar óskað eftir raunhæfari ráðgjöf og viðbrögðum,
sem gætu hjálpað þeim að búa sig undir tilvonandi
aðild. Á leiðtogafundinum í Washington í apríl 1999
gafst tækifæri til að verða við þessum óskum. NATO
gat nýtt sér þá reynslu, sem fengist hafði, ekki einung-
is af öflugri viðræðum í þrjú ár, heldur einnig af að-
lögun þriggja nýjustu aðildarríkjanna. Niðurstaðan
varð aðildaráætlunin, sem felur í sér kerfi fyrir mat og
viðbrögð gagnvart félögum, sem óska aðildar að
NATO.

MAP-kerfið
MAP felur í eftirfarandi þætti:

■ Hverjum umsækjanda er boðið að leggja fram
árlega áætlun um undirbúning fyrir hugsanlega aðild,
sem tekur til stjórnmála, efnahagsmála, varnarmála,
fjármála, öryggismála og laga. Áætlunin ætti þannig að
móta markmið á öllum sviðum, sem máli skipta vegna
aðildar. Hún ætti einnig að veita nákvæmar upplýs-
ingar um þau skref, sem stigin eru, hverjir beri ábyrgð
og, þar sem við á, verkáætlun fyrir einstaka þætti.

▼

■ Komið verður á markvissu kerfi til að veita
umsækjendum viðbrögð við framgangi áætlana og
veita bæði pólitíska og tæknilega ráðgjöf. Fundir munu
verða haldnir með 19+1 sniði1 með Atlantshafsráðinu
og öðrum stofnunum NATO ef óskað er, svo og með
NATO-teymi. Í NATO-teyminu verða sérfræðingar í
einstökum málefnum, frá alþjóðlegu starfsliði NATO,
alþjóðlegu starfsliði hermálanefndar og helstu her-
stjórnum NATO. Viðbrögð og ráðgjöf varðandi MAP
verða veitt eftir leiðum, sem byggjast á því kerfi, sem
notað er með félögum (til dæmis innan vébanda Fé-
lagsskapar í þágu friðar), jafnt og á 19+1 fundum og á
málstofum með NATO-teyminu. Málstofurnar verða
sérlega mikilvægar, því að þar geta sérfræðingar rætt
ítarlega um öll þau mál, er tengjast aðild.

■ Árlegir 19+1 yfirlitsfundir með hverjum um-
sækjanda munu auðvelda aðlögun tvíhliða og marg-
hliða aðstoðar í varnar- og hermálum til viðkomandi
lands í því skyni að gera áætlanir um aðstoð sem mark-
vissastar.

■ Markmið áætlana verða útfærð með einstök-
um umsækjendum, svo að þau taki til þeirra sviða, sem
mestu máli skipta fyrir þau ríki, sem hyggjast aðlaga
skipulag herafla síns og vígbúnað að þeim skyldum,
sem fylgja hugsanlegri aðild að bandalaginu. Munu
þau byggjast á gildandi FÞF-markmiðum2 og verða
endurskoðuð með hliðsjón af ítarlegum upplýsingum
um framvinduna.

Á hverju vori mun bandalagið láta semja skýrslu
fyrir einstaka umsækjendur, sem veitir upplýsingar
um gang mála á þeim sviðum, sem tiltekin eru í verk-

efnaáætlunum þeirra. Þetta skjal verður lagt til grund-
vallar á árlegum vorfundi Atlantshafsráðsins með
hverjum einstökum umsækjanda.

MAP kemur ekki í staðinn fyrir Félagsskap í þágu
friðar (FÞF). Í raun er bráðnauðsynlegt fyrir umsækj-
endur að taka þátt í FÞF, því að þar er boðið upp á
þrautreynda leið til að ná fram æ meiri samhæfni við
herafla bandalagsins. Þá var á leiðtogafundinum í
Washington hleypt af stað samræmdum aðgerðum til
að gera félagsskapinn virkari, til að efla getu banda-
lagsríkja og allra félaga, þar á meðal umsækjenda, til
að starfa saman. Ákvæði MAP munu falla vel að þeim
aðgerðum, sem gefinn er kostur á innan vébanda FÞF,
með því að fjalla á víðtækari hátt um undirbúning að
hugsanlegri aðild.

MAP býður upp á fjölbreytt tækifæri fyrir ríki, sem
óska aðildar. Þeim er í sjálfsvald sett hvaða þætti
MAP þau nýta sér. MAP byggist líkt og FÞF á að hver
skilgreini eigin stöðu. Umsækjendum er frjálst að taka
þátt eftir því sem samræmist forgangsmálum og að-
stæðum þeirra og ákveða sjálfir aðgerðir og stunda-
skrá.

MAP býður upp á fjölda aðgerða, sem ætlað er að
styrkja möguleika umsækjenda á aðild. Það býður
hins vegar ekki upp á gátlista, sem umsækjendur geta
uppfyllt, né mun þátttaka þeirra í áætluninni hafa áhrif
á nokkra ákvörðun bandalagsins um að bjóða til aðild-
arviðræðna. Ákvarðanir um boð um aðild verða enn
sem fyrr teknar samhljóða af öllum NATO-ríkjunum
varðandi hvert ríki fyrir sig með hliðsjón af pólitísk-
um og hernaðarlegum hagsmunum sem og öryggis-
hagsmunum.

Dyrunum haldið opnum
Nýju NATO-ríkin þrjú verða ekki þau síðustu. Dyr

NATO standa ennþá opnar og aðildaráætlunin er skýr
vitnisburður um staðfastan vilja bandalagsins til að
halda stækkunarferlinu áfram. Bandalagsríkin gera sér
grein fyrir hversu mikið umsækjendur leggja sig fram
og MAP er sniðin að því að aðstoða þá við að láta
áætlanir sínar og undirbúning að hugsanlegri aðild að
NATO uppfylla nauðsynleg skilyrði. Þótt MAP feli
ekki í sér tryggingu fyrir aðild síðar meir, ætti aðstoð
og ráðgjöf, sem veitt er á vettvangi MAP, að aðstoða
umsækjendur við að taka þær erfiðu ákvarðanir, sem
þarf til að ráða bót á herafla þeirra og búa sig undir
hugsanlega aðild að NATO í framtíðinni. MAP er því
enn eitt skrefið í átt að Evrópu, þar sem hvert ríki
getur fundið sér sess við hæfi.  ◆

Sumar 1999

(1)

NATO-ríkin 19 ásamt
umsækjanda.

(2)

FÞF-markmið eru
markmið áætlana, sem
þróaðar eru með félögum
í tengslum við áætlunar-
og endurmatsferli FÞF
(PARP). Í þeim er fjallað
um málefni, er tengjast
herafla og búnaði, sem
félagar bjóða fram til
FÞF-aðgerða undir forystu
NATO.

arnarviðbúnaðaráætlunina má rekja til grund-
vallarbreytinga á öryggisumhverfinu og að
nauðsynlegt var að efla getu bandalagsins til að

bregðast á nýjan hátt við hættuástandi. Á tímum kalda
stríðsins miðuðust áætlanir NATO við varnir gegn
stórfelldri árás á landsvæði bandalagsins. Til þess
þurfti fastmótaðar varnaráætlanir, og var hægt að segja
fyrir um hvaða viðbúnaðar yrði krafist af bandalags-
ríkjunum. Framlag einstakra ríkja var stórt í sniðum og
beindist að fáum landsvæðum, og sáu þau því sjálf um
flutninga og aðdrætti, þótt gistilandið veitti oft stuðn-
ing. Hægt var að beita neyðarlögum til að gera borg-
araleg flutningatæki upptæk fyrir herlið og búnað.

Herliði átti að skipa í samræmi við stuðningssamn-
inga við gistilandið og mannvirki og búnað, sem fyrir
hendi var, en bandalagið stóð undir hluta af kostnaði
vegna þeirra. Áætlanir gerðu ráð fyrir að slík stórfelld
átök stæðu tiltölulega skamma hríð, þar til hernaðarleg
eða pólitísk lausn fyndist. Þar af leiddi að lítil þörf var
á ráðstöfunum til þess að geta haldið úti herliði um

langa hríð, til dæmis með því að láta hersveitir leysa af
hverja aðra. Þá var einnig frekar takmörkuð þörf á
samhæfingu milli hersveita bandalagsins.

Síðan hefur mikil breyting orðið á öryggisum-
hverfinu, eins og sjá má af nýrri varnarstefnu banda-
lagsins, sem samþykkt var á leiðtogafundinum í Was-
hington. NATO mun enn sem fyrr halda úti herafla til
að mæta stórfelldri árás gegn einu eða fleiri af
aðildarríkjunum, þótt hættan á slíkri árás virðist lítil
um fyrirsjáanlega framtíð og gerði vafalaust boð löngu
á undan sér. Að öllum líkindum stafar öryggi banda-
lagsins öllu meiri hætta af svæðisbundnum átökum,
þjóðernisdeilum eða annars konar hættuástandi,
einkanlega við jaðar bandalagsins eða lengra frá.
Þessir þættir krefjast áfram samstöðu innan banda-
lagsins og að það búi enn yfir öflugum hernaðarmætti,
og að meiri áhersla verði þá lögð á þau atriði, sem
hæfa nýju umhverfi, til þess að draga úr hættu og
koma í veg fyrir að hún stefni bandalaginu sjálfu í
hættu.

Á leiðtogafundinum í apríl samþykktu leiðtogar bandalagsins varnarviðbúnaðaráætlun, til að búa NATO undir viðfangs-
efni 21. aldar í varnar- og öryggismálum. NATO hefur þegar tekið grundvallarbreytingum frá byrjun áratugarins, og

hafa verulegar breytingar orðið á skipulagi herja og herstjórn, auk þess sem það hefur tekið að sér ný verkefni.
Meðal annars er verið að þróa viðbúnað til að bregðast við á hættutímum, eins og mátt hefur sjá í Bosníu og

Herzegóvínu og nú síðast í Kosovo. Einnig hefur verið búið þannig um hnúta að unnt er að styðja aðgerðir undir forystu VES. Enn er þó
margt ógert, eins og til dæmis að þróa öflugt hraðlið og nýta háþróaða tækni, en nýju áætluninni er ætlað að styrkja þessa þætti.

V

Varnarviðbúnaðaráætlun NATO – 
undirbúningur fyrir viðfangsefni framtíðar

Frank Boland 
yfirmaður herjaáætlunarsviðs varnaráætlana- og aðgerðadeildar NATO

F-16 Fighting
Falcon-þota úr 510.
flugsveitinni með
aðsetri í Aviano,
Ítalíu, tekur elds-
neyti á flugi úr KC-
135 Stratotanker
6. maí 1999; en
hlutverk vélarinnar í
aðgerðinni Allied
Force er að fylgja
sprengjuvélum og
verja þær.

(Reuters-mynd.)



F/A-18 Hornet
orrustuvél á flug-

vélamóðurskipinu
USS Roosevelt býr

sig undir flug yfir
Júgóslavíu11. apríl

1999.

(Reuters-mynd.)

Hraðlið
NATO verður því að vera búið undir aðgerðir utan

svæðis bandalagsins eða við jaðar þess, þar sem óvíst
er að það geti nýtt núverandi mannvirki og vígbúnað
til fulls. Bandalagið verður að hafa yfir að ráða trú-
verðugu og öflugu hraðliði, svo að hægt sé að beita
hótun um hernaðaríhlutun til að hafa stjórn á hættu-
ástandi og koma í veg fyrir að átök magnist. Komi til
hernaðaraðgerða verður að vera unnt að beita herliði
með hraði til að hindra að andstæðingurinn fái ráðrúm
til að styrkja stöðu sína.

Einstök bandalagsríki (eða félagar og aðrir þátttak-
endur í aðgerðum til að bregðast við hættuástandi)
gætu lagt til tiltölulega fámennar hersveitir, sem gætu
verið hluti fjölþjóðlegs herliðs. Þá er þörf á samhæf-
ingu á lægri stigum en áður, einkum á stjórn-, eftirlits-
og upplýsingakerfum. Þá er einnig þörf á nýjum að-
ferðum við flutninga og aðdrætti.

Fjölgun smærri herflokka frá einstökum ríkjum
veldur því, að þörfin fyrir að samræma leiðir til flutn-
inga og aðdrátta verður meiri. Aðgerðir geta staðið í
langan tíma, og fleiri en eina aðgerð kann að þurfa að
framkvæma samtímis. Þá er þörf á samræmdu flutn-
ingakerfi, sem annast getur aðdrætti í töluverðan
tíma og þjónað fleiri en einni aðgerð í einu. Þá
verður að öllum líkindum einnig þörf á að láta
hersveitir taka við hver af annarri meðan á að-
gerð stendur, en til þess þarf skipulag herja að
vera með þeim hætti að hægt sé að kalla út
óþreytta herflokka, þegar þurfa þykir, og

einnig hefur það áhrif á endurþjálfun hersveita, sem
lokið hafa þátttöku í aðgerðum.

Háþróuð tækni
Hugsanlegir andstæðingar NATO munu tæpast

geta teflt fram viðlíka herafla og varnaráætlanir
bandalagsins tóku mið af á tímum kalda stríðsins. Ör
tækniþróun leiðir hins vegar til þess, að andstæðingur
kunni að ráða yfir vopnum, sem valdið gætu herafla
bandalagsins verulegu tjóni. Af þessum sökum þarf
NATO að eiga háþróuð varnar- og gagnárásarkerfi.
Bandalagið þarf einnig að ráða yfir meiri getu til að
beita hervaldi til að ná fram sérgreindum markmiðum,
til að minnka hættuna á hjátjóni og mannfalli meðal
almennings. Einnig er mikilvægt að sem flest aðildar-
ríki leggi til hátæknibúnað til aðgerða, svo að fá ríki
beri ekki of stóran hlut byrðanna. Af notkun slíkra
kerfa gæti leitt að fámennara herlið þyrfti til að ljúka
aðgerðum.

Í framtíðaraðgerðum með þátttöku evrópsku
aðildarríkjanna, hugsanlega undir stjórn

Vestur-Evrópusambandsins (VES) eða
Evrópusambandsins (ESB), verður þörf á
skipulegri stjórn á fjölþjóðaliði, og gæti það
reynst jafnvandasamt og við aðgerðir banda-
lagsins sjálfs. Víðtækari og markvissari sam-
hæfing til að styrkja fjölþjóðlegar aðgerðir og
notkun fleiri aðildarríkja á hátæknibúnaði mun
því einnig styrkja gæslu sérstakra evrópskra
öryggis- og varnarhagsmuna innan vébanda
bandalagsins.

Endurbættur viðbúnaður bandalagsins
Með hliðsjón af þessu kannaði framkvæmdanefnd

NATO með þátttöku háttsettra embættismanna frá
aðildarríkjunum endurbætur á viðbúnaði bandalags-
ins. Var lögð sérstök áhersla á að bæta samhæfingu
innan herafla bandalagsins og, eftir því sem þurfa
þótti, milli hersveita bandalagsins og félaga. Vinnan
hefur beinst að nokkrum breiðum sviðum og ráðstöf-
unum, sem hægt er að gera, bæði til skemmri og lengri
tíma litið, til að hraða verkefnum, sem þegar er unnið
að, og hefja vinnu við aðra nauðsynlega þætti. Valin
voru þau svið, þar sem bættur viðbúnaður hefði mikla
þýðingu í glímunni við verkefni framtíðar.

Mikilvægt var að athuga hreyfanleika herliðs banda-
lagins og hversu auðvelt væri að beita því. Meðal
þeirra þátta, sem voru athugaðir, voru aðgengi að flutn-

ingatækjum, þar á meðal leiðir til að nota borgaraleg-
an búnað, m.a. með öðrum, og hve öflug mannvirki og
búnað þyrfti til að herlið undir forystu NATO gæti
tekið sér stöðu á vígstöðvum. Einnig var fjallað um
úthald á herliði bandalagsins og aðdrætti. Líklegt er
talið að með því að gera flutninga og aðdrætti fjöl-
þjóðlegri, til dæmis með stofnun fjölþjóðlegrar, sam-
eiginlegrar birgðamiðstöðvar, væri hægt að gera að-
gerðir markvissari. Það kann einnig að vera þörf á að
hvetja einstök ríki til að fjölga stuðningssveitum í her-
afla sínum.

Athugunin snerist einnig um hæfni hersveita
bandalagsins til að standast árásir og mæta óvini á víg-
velli. Meðal þess, sem athugað var í þessu sambandi,
var þörfin á fleiri og betri könnunar- og njósnakerfum,
einkenniskerfi, nákvæmnisstýrð skeyti, sem hægt er
að skjóta jafnt að nóttu sem degi og í hvaða veðri sem
er, og búnað til að glíma við hættuna af gjöreyðingar-
vopnum og flutningatækjum þeirra. Einnig voru kann-
aðar endurbætur á stjórn-, eftirlits- og upplýsingakerf-
um, til þess að auka samhæfingu og tryggja að til væru
fleiri samnýtanleg fjarskiptatæki.

Á öllum þessum sviðum þarf að leggja aukna
áherslu á þróun hernaðarlegra áætlana, sem samstaða
er um og hægt er að nýta við margvíslegar aðstæður
síðar meir. Einnig þarf að taka mið af þáttum eins og
þjálfunarstigi, aukinni stöðlun og eflingu hernaðar-
máttar og skilvirkni fjölþjóðlegra sveita. Í sumum til-
vikum gat framkvæmdanefndin strax á þessu stigi
bent á leiðir til úrbóta. Í öðrum tilvikum er nauðsyn-
legt að kanna frekar mismunandi kosti og leggja svo
fram ákveðnar tillögur um endurbætur.

Næstu skref
Til að fylgja þessu starfi eftir, var á leiðtogafundin-

um í Washington settur á stofn stýrihópur háttsettra
manna, sem á að hafa umsjón með framkvæmd varn-
arviðbúnaðaráætlunarinnar og tryggir meiri samræm-
ingu og samhæfingu milli viðkomandi áætlanasviða
NATO. Í forsæti hópsins verður aðstoðarframkvæmda-
stjóri NATO, og verður hann skipaður háttsettum em-
bættismönnum frá aðildarríkjunum til að tryggja áætl-
uninni sem best pólitískt brautargengi. Stýrihópurinn
mun starfa í tvö ár og auk þess að einbeita sér að úr-
ræðum, sem bandalagið þarfnast, mun hann reyna að
vinna með félögunum, þar sem það á við. Markmiðið
er að ná fram varanlegum endurbótum á viðbúnaði og
samhæfingu til að bandalagið verði betur búið undir
viðfangsefni framtíðar. ◆

Nýr formaður hermálanefndar
Að loknu þriggja ára starfs-

tímabili fól Klaus Naumann, hers-
höfðingi, fráfarandi formaður her-
málanefndar NATO (til vinstri),
starfið í hendur eftirmanni sínum,
Guido Venturoni, aðmírál í ítalska
flotanum, við athöfn í höfuð-
stöðvum NATO hinn 6. maí 1999.

Venturoni aðmíráll er fæddur í
Teramo 1934. Hann útskrifaðist
sem sjóliðsforingi úr flotaskólanum
í Livorno 1956. Hann lauk flug-

mannsprófi með réttindum til lendingar á flugvélamóðurskipum frá
flugskóla Bandaríkjaflota 1959. Í upphafi ferils síns í ítalska
flotanum gegndi hann störfum um borð í ýmsum skipum sem
siglingafræði- og fjarskiptaforingi; var flugmaður á eftirlitsvélum og
varð kennari í kafbátagagnhernaði; einnig aflaði hann sér réttinda
sem þyrluflugmaður.

Frá 1969 til 1971 starfaði hann í starfsliði yfirmanns Suður-
Evrópuflotastjórnarinnar, fyrst á Möltu en síðan í Napólí. Hann
stjórnaði þremur korvettum, 2. Helo-sveitinni, freigátu og beitiskipi.
Síðar stjórnaði hann 1. flotadeildinni og var svo æðsti yfirmaður
flotans um árs skeið og yfirmaður NATO á miðsvæði Miðjarðarhafsins
(1991-1992).

Síðan þá hefur hann gegnt mörgum mikilvægum embættum
innan ítalska heraflans, og má þar nefna: aðstoðarmaður yfirmanns
varnarmála; yfirmaður áætlana- og aðgerðadeilda bæði hjá herráði
flotans og sameiginlegu herráði; yfirmaður fjárhagsáætlanaskrif-
stofu herráðs flotans; aðstoðaryfirmaður herráðs flotans; og yfir-
maður herráðs ítalska flotans.

Loks gegndi hann stöðu yfirmanns herráðs ítalska heraflans frá
því í janúar 1994 þar til hann tók við stöðu formanns hermálanefnd-
arinnar. Í hinni nýju stöðu sinni ber honum að vera Atlantshafsráðinu
til ráðgjafar um varnarmál.

(NATO photo)

unina (MAP) fyrir félaga, sem sækjast eftir aðild að
bandalaginu. Hann styrkir DCI, því að hann fæst við
þau samhæfingarverkefni, sem tengjast fjölþjóðleg-
um aðgerðum í framtíðinni til að bregðast við hættu-
ástandi; og styrkir MAP með því að beina athygli
þátttakenda í FÞF betur að nauðsynlegum málefnum,
sem tengjast aðild á sviði varnar- og hermála. Að auki
mun FÞF að líkindum gegna lykilhlutverki við að
hlúa að öryggi og stöðugleika á Balkanskaga í kjölfar
Kosovo-deilunnar.

fundinum í Washington í apríl samþykktu
leiðtogar NATO að gera Félagsskap í þágu friðar
öflugri og virkari og treystu þar með þátt

bandalagsins í öryggismálum Evró-Atlantshafssvæð-
isins. Félagsskapur er ásamt stjórn á hættutímum
orðinn eitt af grundvallaröryggisverkefnum NATO,
en er enn sem fyrr mikilvægur í sjálfu sér. Félags-
skapur 21. aldar, sem birtist Í Washington, mun
einnig styrkja aðrar áætlanir leiðtogafundarins, eins
og varnarviðbúnaðaráætlunina (DCI) og aðildaráætl-

Félagsskapur reyndist vera eitt helsta grunnstefið á leiðtogafundinum í Washington. Leiðtogarnir samþykktu áætlanir um
öflugri og virkari félagsskap, sem býður upp á enn fleiri tæki til að styðja við hlutverk bandalagsins í öryggismálum Evró-

Atlantshafssvæðisins á nýrri öld. Að auki nefnir endurnýjaða varnarstefnan, sem samþykkt var í Washington, stjórn á
hættutímum og félagsskap sem grundvallaröryggisverkefni bandalagsins. Sterkari félagsskapur mun einnig verða til að

gera tvær aðrar áætlanir, sem samþykktar voru á fundinum, markvissari, en það eru varnarviðbúnaðaráætlunin og
aðildaráætlunin. Saman staðfesta þessar ákvarðanir enn frekar hlutverk félagsskapar sem varanlegs þáttar í

öryggismálum Evró-Atlantshafssvæðisins á næstu öld.

Á

Í átt að félagsskap 21. aldar
Charles J. Dale

forstöðumaður félagsskapar og samstarfs í varnarmálum
í varnaráætlana- og aðgerðadeild NATO

Leiðtogar bandalagsríkja og félaga eftir fundinn í
Evró-Atlantshafssamstarfsráðinu á leiðtogafund-

inum í Washington 25. apríl 1999.

(NATO-mynd.)

SFOR-hermenn frá
Svíþjóð, einu
félagaríkja, við
eftirlitsstöð nærri
Tuzla í Bosníu og
Herzegóvínu  í
mars 1999.

(Belga-mynd.)

Félagsskapur efldur
Á leiðtogafundinum í Washington var gengið frá

nokkrum mikilvægum framkvæmdaþáttum varðandi
Félagsskap í þágu friðar, en stofnað hafði verið til
þeirra á leiðtogafundinum í Madrid 1997, og var
þeim ætlað að veita félögum stærra hlutverk við gerð
áætlana og töku ákvarðana innan vébanda FÞF. Þessir
þættir verða hornsteinar félagsskaparins í framtíð-
inni.

Hinn nýi pólitíski og hernaðarlegi rammi fyrir
FÞF-aðgerðir undir forystu NATO mun gefa færi á

foringjar taka þátt í starfi hernaðarstjórna NATO, og
NATO/FÞF-heræfingar verða víðtækari og fjöl-
breyttari.

Aðgerðahæfni styrkist
Á leiðtogafundinum í Washington hófst nýr kafli í

þróun FÞF. Bandalagsríki og félagar sýndu staðfastan
vilja sinn til að virkja félagsskapinn enn frekar með
því að þróa samtengdar ráðstafanir til að styrkja að-
gerðahæfni FÞF.

Reynsla okkar í Bosníu og Herzegóvínu hefur
sýnt hve mikilvægt samstarfið innan vébanda FÞF er
við markvissar, fjölþjóðlegar friðaraðgerðir. Til að
efla FÞF verða þekking og reynsla, sem fékkst af
IFOR/SFOR-aðgerðum í Bosníu, nýtt til að takast á
við hernaðarleg úrlausnarefni og til samhæfingar við
fjölþjóðlegar aðgerðir af þessu tagi.

Ný aðgerðahæfnisáætlun verður þróuð innan
vébanda FÞF, til að efla getu herliðs bandalagsins og
félaga til að starfa saman við FÞF-aðgerðir undir for-
ystu NATO. Hún mun einnig auka sveigjanleika með
því að stefna saman sérvöldum hersveitum til að
hefja FÞF-aðgerðir undir forystu NATO og halda
þeim úti. Áætlunin nær til herliðs og búnaðar,  sem

pólitísku samráði við félaga og þátttöku þeirra við
töku ákvarðana, skipulag aðgerða og stjórnun FÞF-
aðgerða undir forystu NATO. Þessi nýi rammi er til
stuðnings sameinuðu, fjölþættu hersveitunum
(CJTF).

Áætlunar- og endurmatsferli FÞF hefur verið auk-
ið og aðlagað og mun líkjast meira herjaáætlanagerð
bandalagsins. Í ferlinu verða mótuð markmið félags-
skapar til að skilgreina hersveitir og búnað, sem félag-
ar leggja til FÞF-aðgerða. Leitað verður til ráðherra
vegna ákvarðana um hersveitirnar og búnað þeirra.

Loks mun FÞF halda áfram að þróast með sam-
starfi á sviði varnar- og hermála, en þar með eykst
þátttaka félaga í FÞF-starfi NATO-nefnda, félaga-



Albanskir hermenn fylgjast með æfingu fallhlífa-
hermanna á Rize-æfingasvæðinu í Albaníu í ágúst
1998, en æfingin var hluti NATO/FÞF-æfingarinn-

ar Cooperative Assembly.

(NATO-mynd.)

hægt yrði að nota við slíkar aðgerðir. Hún hefur í för
með sér aukin starfstengsl á friðartímum milli höfuð-
stöðva og starfsliðs bandalagsins og félaga, og milli
herliðs þeirra, en það auðveldar innlimun hersveita í
herlið undir forystu NATO. Annar meginþáttur er
kerfi til að meta viðbrögð vegna aðgerðahæfni her-
sveita félaganna.

Í framtíðinni mun FÞF miða að því að efla aðgerð-
ir til að þjálfa og mennta og uppfylla núverandi og
væntanlegar þarfir félagsskapar. Einnig verður leitast
við að auka samhæfingu og efla víðtækara samstarf
og viðræður um varnar- og öryggismál í ríkjum NATO og
félaga.

Kostir félagsskapar við stjórn
á hættutímum nýttir til fulls
Ákvarðanir þær, sem teknar voru í Washington,

eru merki um nýjan kafla – þó ekki lokakaflann – í
þróun félagsskaparins. Evró-Atlantshafssamstarfs-
ráðið (EAPC), sem einnig þróast áfram, og öflugri og
virkari FÞF skapa NATO og félögum þess öflug úr-
ræði til að efla traust, öryggi og stöðugleika á Evró-
Atlantshafssvæðinu. EAPC hefur þegar sannað gildi
sitt sem vettvangur pólitísks samráðs um ýmis mál-
efni, svo sem Bosníu og Herzegóvínu, ástandið í
Kosovo og eyðingu jarðsprengna.

Við höfum einnig séð kostina við raunhæft sam-
starf innan vébanda FÞF á sviði varnar- og hermála.
Á fyrstu árum félagsskaparins tókst að samhæfa her-
sveitir, en það reyndist mikilvægur þáttur, þegar her-
sveitir félaga tóku þátt í IFOR og SFOR. Bæði EAPC
og FÞF munu hins vegar halda áfram að þróast, til
þess að glíma við þau viðfangsefni, sem skapast af
áframhaldandi breytingum á öryggisumhverfi Evró-
Atlantshafssvæðisins. Hvorki EAPC né FÞF hafa að
fullu sannað gildi sitt til að koma í veg fyrir hættu-
ástand og efla stjórn á hættutímum.

Eitt þeirra viðfangsefna, sem blasa við félags-
skapnum, er að nýta þessa kosti. Aðgerðir FÞF hafa
einkum beinst að samhæfingu og þar með fjölþjóð-
legu herliði undir forystu NATO, gerist þess þörf.
Nýju úrræðin munu efla þennan þátt enn frekar.

FÞF hefur einnig reynst vera mikilvægt og sveigj-
anlegt tæki við stjórn á hættutímum. Sérsniðnar áætl-
anir um aðstoð við Albaníu, sem stofnað var til í kjöl-
far ófremdarástandsins þar 1997, hafa stuðlað að
enduruppbyggingu albanska heraflans og auðveldað
að taka á öðrum vanda, einkum vandamálum, sem
hlutust af eyðileggingu vopnabúra og þjófnaði úr
þeim. NATO/FÞF-skrifstofan í Tírana er sýnilegt
dæmi um áhuga bandalagsins og skuldbindingar þess
gagnvart svæðinu.

Frá vinstri til hægri:
Forseti Bandaríkj-
anna, Bill Clinton,
teygir sig fram hjá
Kiro Gligorov, for-
seta Fyrrverandi
júgóslavneska lýð-
veldisins
Makedóníu,1 og
Janez Drnovsek,
forsætisráðherra
Slóveníu, til þess að
taka í höndina á
Emil Constanti-
nescu, forseta Rúm-
eníu. Á meðan á
leiðtogafundinum í
Washington stóð,
hittu bandalagsríkin
leiðtoga nágranna-
ríkja Serbíu í Suð-
austur-Evrópu, til
þess að hefja vinnu
við röð áætlana,
sem ætlað er að
efla öryggi á svæð-
inu.

(NATO-mynd.)

Nú eru áætlanir, sérsniðnar að þörfum Albaníu og
Fyrrverandi júgóslavneska lýðveldinu Makedóníu,
óaðskiljanlegur hluti af stefnu bandalagsins varðandi
Kosovo. FÞF-æfingar á svæðinu hafa veitt mikilvæga
reynslu, og hagnýt aðstoð á vegum FÞF hefur auð-
veldað báðum ríkjunum að gæta landamæra og
endurnýja búnað heraflans.

Aðrar áætlanir
leiðtogafundarins styrktar
Á fundinum í Washington hittu leiðtogar banda-

lagsins fulltrúa ríkja Suðaustur-Evrópu og lögðu fram
tillögur um samráðsvettvang um öryggismál sem lið í
ráðstöfunum NATO til að efla öryggi og stöðugleika
á svæðinu. Nota mætti úrræði og leiðir FÞF til að
koma þessari tillögu í verk, hugsanlega með afmörk-
uðum öryggissamstarfsverkefnum fyrir ríki svæðis-
ins, og sýna þannig fram á getu FÞF til að styðja við
friðarstarf í kjölfar hættuástands.

Sveigjanleiki félagsskaparins mun einnig verða
ljós með þætti FÞF í stuðningi við varnar- og her-
málaþætti aðildaráætlunarinnar (MAP) fyrir þau ríki,
sem sækjast eftir aðild að bandalaginu. MAP gefur
umsækjendum tækifæri til að óska eftir áætlun um
sérstakan félagsskap (IPP), til þess að beina FÞF-
samstarfinu að nauðsynlegum málefnum, sem tengj-
ast aðild. IPP verður sérsniðinn utan um samstarfs-

áætlun, sem yrði umsækjendum nauðsyn. Þessi að-
ferð hvetur til aukinnar sérhæfingar, mats og við-
bragða í tengslum við FÞF-verkefni og myndi á þenn-
an hátt styðja þau markmið, sem umsækjendum yrðu
sett með öflugra endurmatsferli FÞF. Slíkt samstarf
við umsækjendur færi fram innan vinnuáætlunar fé-
lagsskaparins á helstu samstarfssviðum, en jafnframt
mætti víkka samstarfssviðið fyrir alla félaga og
styrkja þannig félagsskapinn í heild.

Strategískur félagsskapur
fyrir 21. öldina
Bandalagið hefur alltaf litið á samstarf sitt við

félaga sem virkt ferli, sem þróaðist áfram eftir því sem
NATO og félagar færðust nær hvorir öðrum. Fyrstu
fimm ár virks samstarfs innan vébanda FÞF milli
bandalagsríkja og félaga hafa skilað árangri langt
framar upphaflegum vonum. Samt býr félagsskap-
urinn yfir miklum ónýttum möguleikum. Bandalags-
ríki og félagar eru nú að leggja á ráðin um „samtök
þeirra sem geta“, ekki einungis vegna sameiginlegra
aðgerða, heldur einnig til að koma í veg fyrir átök og
til að endurreisa eftir átök. Félagsskapurinn, sem
stefnt er að, mun einnig efla pólitískt samstarf, auk
hins öfluga samstarfs í varnar- og hermálum. Það
verður kjarni hins strategíska félagsskapar 21. ald-
ar.  ◆(1)

Tyrkland viðurkennir
lýðveldið Makedóníu með
stjórnarskrárbundnu nafni
þess.

efla aðgerðir NATO til að stemma stigu við aukinni
hættu á henni.

Í samræmi við þetta var Atlantshafsráðinu falið að
semja tillögur fyrir leiðtogafundinn í Washington um
áætlun, sem tryggði að bandalagið réði yfir pólitískum
og hernaðarlegum úrræðum til að taka með viðeigandi
og markvissum hætti á þeim vandamálum, sem leiða af
útbreiðslu gjöreyðingarvopna og flutningatækjum
þeirra.

Áætlunin
Áætlunina um gjöreyðingarvopn ætti að skoða í

samhengi við núverandi ráðstafanir bandalagsins gegn
útbreiðslu. Í henni er leitast við að auka skilning

endurskoðaðri varnarstefnu NATO er bent á að
þrátt fyrir jákvæða þróun í hernaðarlegu umhverfi
stafi öryggi bandalagsins hætta af margvíslegum

þáttum, hernaðarlegum jafnt og öðrum, sem komi úr
ýmsum áttum, og oft sé erfitt að sjá þá fyrir og meta. Í
þessu tilliti er útbreiðsla kjarnorkuvopna, lífrænna
vopna og efnavopna og flutningatækja þeirra mikið
áhyggjuefni. Þrátt fyrir að tekist hafi, sem betur fer, að
efla alþjóðlegar ráðstafanir til að takmarka útbreiðslu,
bíða erfið mál úrlausnar á þessu sviði.

Þrátt fyrir tilraunir til að koma í veg fyrir útbreiðslu
gjöreyðingarvopna með samningum, stafar bandalag-
inu enn bein hernaðarleg hætta af henni. Sum ríki, jafn-
vel við jaðar bandalagsins eða á aðliggjandi svæðum,
reyna að selja eða komast yfir þessi vopn og flutninga-
tæki þeirra. Hráefni og tækni, sem hægt er að nota við
smíði vopnanna, verða æ algeng-
ari, en ennþá er erfiðleikum
bundið að verða var við og koma
í veg fyrir ólöglega verslun með
efni þessi og þekkingu. Einnig
hefur komið í ljós að einkaaðilar
geta smíðað þessi vopn og beitt
sumum þeirra. 

Pólitískar ákvarðanir
Í desember 1998 lýstu utan-

ríkis- og varnarmálaráðherrar
NATO yfir staðföstum vilja
sínum til að búa herlið NATO
undir að geta leyst öll verkefni
sín farsællega af hendi, þrátt fyr-
ir hættuna af eða notkun efna-
vopna eða lífrænna vopna.

Ráðherrarnir nýttu sér árang-
ursríkt starf NATO-hópa,1 sem
fjölluðu um útbreiðslu, og gáfu
til kynna að þeir væru tilbúnir að

Meðal þeirra nýjunga, sem samþykktar voru á leiðtogafundi NATO í Washington, var áætlun um að tryggja hæfni banda-
lagsins til að glíma við þann vanda, sem leiðir af útbreiðslu gjöreyðingarvopna. Bandalagið telur baráttuna gegn

gjöreyðingarvopnum meðal helstu verkefna sinna og mun stilla saman pólitíska og hernaðarlega þætti í vinnu sinni til að
ná fram eigin markmiðum og vinna með öðrum alþjóðlegum aðgerðum á þessu sviði. Meginþátturinn í þessari áætlun er

stofnun miðstöðvar um gjöreyðingarvopn, til að auðvelda samræmdar ráðstafanir allra bandalagsríkja gegn útbreiðslu gjöreyðingarvopna.

Í

Áætlun leiðtogafundarins um gjöreyðingarvopn:
Forsendur og markmið

Crispin Hain-Cole
yfirmaður afvopnunar-, vígbúnaðareftirlits- og öryggissamstarfssviðs

stjórnmáladeildar NATO

Sérþjálfaður
pólskur hermaður

horfir út úr
brynvörðum bíl

sínum, er Pólverjar
bjuggu sig undir að

senda hersveitir
þjálfaðar í að glíma

við efnavopn sem
þátttakendur í að-
gerðum undir for-

ystu SÞ í Flóastríð-
inu.

(Reuters-mynd.)

(1)

Nefnd háttsettra
pólitískra og hernaðar-
legra fulltrúa um út-
breiðslu (SGP) og hátt-
sett varnarnefnd gegn
útbreiðslu (DGP), sem
starfa á vegum sameigin-
legrar nefndar um
útbreiðslu.

bandalagsins á útbreiðslu, beina viðeigandi athygli að
hættum samfara gjöreyðingarvopnum og samræma
aðgerðir ýmissa stofnana NATO, sem fjalla um
útbreiðslu. Í þessu skyni mun hún:

■ tryggja skipulegri og kröftugri umræður innan
NATO, sem leiða munu til aukins og almenns skiln-
ings meðal bandalagsríkjanna á gjöreyðingarvopn-
um og viðbrögðum gegn þeim;

■ bæta og auka við upplýsingaöflun og upplýsinga-
skipti meðal bandalagsríkjanna um málefni tengd
gjöreyðingarvopnum;

■ styðja þróun stefnu varðandi upplýsingar til
almennings, til að auka vitund hans um útbreiðslu
og aðgerðir bandalagsins til að stemma stigu við
henni;

■ efla núverandi verkefni bandalagsins, sem gera her-
liði betur kleift að starfa þrátt fyrir notkun gjör-
eyðingarvopna, og bregðast við hættunni af þeim;

■ styrkja upplýsingaskipti um áætlanir einstakra
bandalagsríkja um tvíhliða aðstoð og eyðingu
gjöreyðingarvopna;

■ auka getu bandalagsríkja til að aðstoða hvert annað
við að vernda almenning gegn hættunni af gjöreyð-
ingarvopnum.

Áætlunin um gjöreyðingarvopn mun fella saman
pólitíska og hernaðarlega þætti í starfi bandalagsins á
þessu sviði, en hún kemur ekki í staðinn fyrir núver-
andi úrræði.

Miðstöð um gjöreyðingarvopn
Sett verður upp miðstöð innan alþjóðlegs starfsliðs

NATO í Brussel, til að samræma betur alla starfsemi
NATO tengda gjöreyðingarvopnum. Hún mun styrkja
pólitískt samráð varðandi takmörkun útbreiðslu, jafnt
sem aðgerðir í varnarmálum, sem miða að því að efla
undirbúning herafla bandalagsins og styðja við
aðgerðir einstakra ríkja til að vernda almenning. Mið-
stöðin mun:

■ halda utan um áætlanakerfi um aðstoð við tvíhliða
eyðingu gjöreyðingarvopna og umsjón með þeim,
en það er gagnagrunnur, sem ætlað er að auka
upplýsingaskipti milli aðildarríkja um framlag
einstakra ríkja til brottflutnings og niðurrifs
gjöreyðingarvopna í fyrrverandi Sovétríkjunum;

■ geyma upplýsingar um almannavarnaáætlanir
einstakra bandalagsríkja, sem tengjast gjöreyðing-
arvopnum;

■ aðstoða NATO-hópa,2 sem fjalla um útbreiðslu
gjöreyðingarvopna, og þar með aðstoða Atlants-
hafsráðið;

■ útbúa kynningar, staðreyndalista og önnur upp-
lýsingagögn um málefni tengd gjöreyðingarvopn-
um, sem ætluð eru til almennrar dreifingar.

Handan bandalagsins
Áætlunin um gjöreyðingarvopn kemur fyrst til fram-

kvæmda hjá NATO-ríkjunum nítján, en með aukinni
reynslu og þróun munu félagar og ríki Miðjarðarhafs-
viðræðnanna, eftir því sem við á, verða þátttakendur.

Bandalagið hefur þegar haldið – eða ráðgerir að
halda – fundi um málefni tengd útbreiðslu með ýmsum
félögum á vettvangi sameiginlegs fastaráðs NATO og
Rússlands, NATO-Úkraínunefndarinnar, Evró-Atlants-
hafssamstarfsráðsins og Miðjarðarhafsviðræðuhópsins.

Viðbrögð NATO við útbreiðslu, áætlunin um gjör-
eyðingarvopn, eru ómissandi þáttur í stöðugri aðlögun
bandalagsins að nýju öryggisumhverfi. ◆

Nýr fastafulltrúi Portúgals

Fernando Andresen-Guimarães, sendiherra (57
ára), hefur tekið við af António Martins da Cruz, sendi-
herra, sem fastafulltrúi Portúgals í Atlantshafsráðinu.

Andresen-Guimarães, sem er með próf í hagfræði
frá háskólanum í Lissabon, gekk til liðs við utanríkis-
þjónustu Portúgals árið 1967 og gegndi störfum við
sendiráð lands síns í Malawí og Bretlandi snemma á átt-

unda áratugnum. Hann var
skipaður endurskoðandi við
varnamálaskóla NATO í Róm
1977, og ári síðar var hann
tilnefndur ráðgjafi við fasta-
nefnd Portúgals hjá SÞ í New
York.

Hann var gerður að aðal-
ræðismanni í Lúanda í Ang-
óla 1982 og var svo skipaður
sendiherra í Írak 1986 og

síðan í Alsír 1988. Hann sneri heim til Portúgals 1991 og
starfaði sem yfirmaður flóttamannahjálpar í utanríkis-
ráðuneytinu í eitt ár, en var þá skipaður formaður ráð-
herranefndar um málefni Macao og leiddi þar tengsla-
hóp Portúgala og Kínverja.

Andresen-Guimarães var svo skipaður sendiherra í
Bandaríkjunum í mars 1995 og gegndi þeirri stöðu, þar
til hann kom til núverandi starfa við höfuðstöðvar NATO
í Brussel.

(2)

Sjá fyrri neðanmálsgrein.



Lögð lokahönd á
merki leiðtogafund-
arins í Washington í

Ronald Reagan-
alþjóðaviðskiptamið
stöðinni, en þar fór

50 ára afmælis-
athöfn NATO fram.

(Belga-mynd.)

